




 SEQ CHAPTER \h \r 1Da Leri Abra Dem Engel
Inleiding: Doro da langa geschiedenis foe libisoema, a ben verwondroe efoe a de da wan tra schepsel nanga intelligentie na ini da heelal, en efoe libi de tapoe grontapoe wawan.  Na ini dem dei na wi baka, wetenschap ben feti foe si efoe tra libi de buiten grontapoe.  Dem seni boskopoe go na ini dem moro farawe presi foe da heelal nanga radio telescoop.  Efoe libi de drape, a de mati efoe feanti?


A de wan sari sani dati mansoema no drai gi na da Bijbel, bikasi a gi wi wan krin antwoord abra da vraag disi.  Tra libi de na ini da heelal.  Jazeker.  Mati efoe feanti?  Ala toe.  Dem civilizatie moro owroe leki di foe wi?  Ja.  Wi kan taki nanga dem?  Zeker.  Soema na dem wezen?  Dem de engel.  Wi feni dati ala natie abi soema disi bribi na ini dem engel.  Dem owroetem Egypti soema, dem Foenician soema, dem Grieki soema, nanga trawan bribi tapoe dem engel.  A. S. Joppie skrifi nai in Ala About Angels, bl. 43 taki: Dem Muslim bribi na ini engel.  Dem bribi dati ibri soema abi toe engel.  Da wan na joe letianoesei skrifi dem boen sani disi joe doe.  Da wan na da kroektoeanoesei skrifi dem ogri disi joe doe.


Dem Hebreewse soema  ben leri dati fo bigi engel de: 1. Gabriel, disi sori da kibri-tori foe Gado na libisoema (2) Michael disi feti agensi dem feanti foe Gado en teki revensi gi Hem (3) Rafael, disi ontvang dem jeje foe dem dedesoema (4) Uriel, disi sa kari ala soema kom na kroetoe.  Na ini da boekoe foe da Apocrafa Tobit, wi feni wan tori foe wan engel disi dem kari Rafael.  Wan bigi fisi ben wani njan da man disi a ben de nanga hem.  Da engel ben verloesoe hem. Dan a ben taigi da jongoe man foe gebruiki da hati nanga da lever agensi takroe jeje, da gal agensi siki foe da ai, enz.  


Wan Muslim gersi-tori ben taki dati di Mohammed ben go na hemel, a ben si wan engel disi ben abi 70.000 hede, ibri hede ben abi 70.000 fesi, en ibri fesi ben abi 70.000 mofo, en ibri mofo ben abi 70.000 tongo, en ibri tongo ben taki 70.000 tongo.  Disi sa meki moro 31.000.000.000.000.000 tongo en moro leki 7.000.000.000 mofo.


Da fosi archeoloog bewijs foe engel disi wi sabi de foe wan ston foe Ur-Namus (2250 B.C.) disi sori wantoe engel disi frei tapoe da hede foe da kownoe di a ben begi.

Hoofdstuk 1 - Engel de Foe Troe
Wi feni engel nai ni 24 boekoe foe da Bijbel, foe wan totaal foe 273 leisi (108 leisi na ini da Owroe Testamenti en 165 leisi na ini da Njoen Testamenti)

Ps. 68:18 Dem asiwagi foe Gado de twenti doesoen; so srefi omeni doesoen foe dem engel; Masra de na dem mindri, leki na ini Sinai, na ini da santa presi.

Heb. 12:22 Ma oen ben kom na da bergi Sion,en na da foto foe da libilibi Gado, da Jerusalem foe hemel, nanga wan hipi foe engel disi oen no man teri,

Ps. 104:4 Disi meki Hem engel de jeje; Hem dinari de wan faja-vlam.

Ps. 148:2 Prijse Hem, ala Hem engel; prijse Hem, ala Hem legre.

Hoofdstuk 2 - Da Oorsprong foe dem Engel
Pe dem engel ben komopo?
Leki ibri tra sani disi ben meki, Gado da Tataben meki dem doro Jezus Kristus na ini da krakti foe da Santa Jeje.

Gen. 1:1-2 Na bigin Gado ben meki hemel nanga grontapoe.2. Grontapoe no ben abi wan fasi, en a ben legi; en doengroe ben de na tapoe dem dipi presi. En da Jeje foe Gado ben bewegi na tapoe da fesi foe dem watra.

Gen. 2:1 Da so dem hemel nanga grontapoe ben meki kaba, nanga ala dem sani foe dem.

Neh. 9:6 Joe, na Joe wawan de MASRA; Joe ben meki hemel, da hemel foe dem hemel, nanga ala dem legre, nanga grontapoe nanga alasani disi de na ini, dem zee, en alasani disi de na ini, en Joe de hori dem alamala; en da legre foe hemel de aanbegi Joe.

Jn. 1:1-3  1. Na bigin da Woortoe ben de, en da Woortoe ben de nanga Gado, en da Woortoe ben de Gado.  2. Na da bigin, da srefi Woortoe ben de nanga Gado kaba.  3. A ben meki alasani, en sondro Hem no wan sani disi de ben meki.

Efes. 3:9 En dati mi moesoe meki ala soema kom si da gemeenschap foe da kibri-tori disi, disi ben kibri na ini Gado sinsi da bigin foe grontapoe; Hem disi ben meki alasani doro Jezus Kristus,

Kol. 1:16 Bikasi doro Hem alasani ben meki kaba, dem sani na ini hemel nanga grontapoe, dem sani disi joe kan si nanga dem sani disi joe no kan si, alwasi dem de kownoe-stoeroe efoe hedeman efoe fesiman efoe maktiwan; A ben meki alasani, en A ben meki dem foe Hem ede.
A. 
Fa Gado ben meki dem?  Gado ben meki dem nanga wan spesroetoe wroko foe schepping - dem no ben ontwikkel doro evolutie:

Ps. 148:2, 5 Prijse Hem, ala Hem engel; prijse Hem, ala Hem legre.  5. Meki dem prijse da nem foe MASRA; bikasi A ben komanderi, en A ben meki dem.  Gado ben meki ibri engel direkt nanga wan opdrakti.  Kande disi de da reden dati dem kari dem dem manpikin foe Gado.

Gen.  6:2, 4 2. Dan dem manpikin foe Gadoben si dem oemapikin foe mansoema, dati dem ben de moi foe troe; en dem ben teki wefi gi demsrefi foe ala dem disi dem ben wani.4. Dem langaman ben de na grontapoe na dem dei dati; en baka dati toe, di dem manpikin foe Gado ben kom na dem oemapikin foe libisoema, en dem ben meki pikin gi dem; demsrefi ben tron dem makti man foe owroe tem, disi ben abi bigi nem.

Job 1:6, 2:1    6. Now wan dei ben de di dem manpikin foe Gado ben kom na fesi foe MASRA, en so srefi Satan ben kom na dem mindri....1. Wan tra dei ben de di dem manpikin foe Gado ben kom baka na fesi foe MASRA, en so srefi Satan ben kom na dem mindri foe kom na fesi foe MASRA.  Da woortoe “manpikin” kande de wan verwijzing foe wan direkt schepping foe Gado, bikasi dem kari Adam da manpikin foe Gado: Lk. 3:38 Da manpikin foe Enos, da manpikin foe Set, da manpikin foe Adam, da manpikin foe Gado.  So srefi bikasi Gado meki ibri bribiwan direkt, dem kari bribiwan manpikin foe Gado toe:

Jn. 3:3 Jezus ben piki hem taki: Troe, troe, Mi taki gi joe taki: Efoe wan soema no kom njoen gebore, a no kan si da kownoekondre foe Gado.

Gal. 3:26 Bikasi oen alamala de dem pikin foe Gado doro bribi na ini Kristus Jezus.

Efes. 2:8-9  8. Bikasi doro gnade oen ben kisi verloesoe doro bribi; en dati no ben komopo foe oensrefi; a de da presenti foe Gado;  9. A no komopo foe wroko, so dati no wan soema kan taki nanga bigi-fasi.

Efes. 4:24 En oen moesoe weri da njoen soema, disi Gado ben meki na ini gerechtigheid nanga troe santa-fasi.

I Jn. 3:1-2 1. Loekoe na sortoe lobi da Tata ben gi na wi, dati dem sa kari wi dem pikin foe Gado; foe dat'ede grontapoe no sabi wi, bikasi a no ben sabi Hem.  2. Lobiwan, now wi de dem pikin foe Gado, en a no sori san wi sa de ete; ma wi sabi dati te A sa sori Hemsrefi baka, wi sa gersi Hem, bikasi wi sa si Hem leki fa A de. 

Di Gado ben meki dem engel, da nomroe foe dem kom faste en noiti sa kenki.  Wi bribi disi bikasi noiti wi leisi dati Gado ben meki moro, en bikasi Jezus Kristus taki dati dem no kan meki moro foe demsrefi: Mt. 22:30 Bikasi na ini da opo baka, dem no sa trow, en no wan soema sa gi dem foe trow, ma dem sa de leki dem engel foe Gado na ini hemel.
Moro fara, wi froestan dati dem no man dede: Lk. 20:36 En dem no kan dede moro; bikasi dem sa de leki dem engel; en dem de dem pikin foe Gado, bikasi dem de dem pikin foe da opo baka.  We, dan, da nomroe foe dem engel no sa kom moro hipi efoe moro pikin. Foe dem reden disi, wi moesoe loekoe na dem leki wan hipi wezen, en wi no moesoe loekoe na dem leki wan ras.

B. 
Sortoe tem dem ben meki?  Job 38:1.Dan MASRA ben piki Job komopo foe da draiwinti taki:...4. Pe joe ben de di Mi ben seti da fondamenti foe grontapoe? Taigi Mi dati, efoe joe abi froestan....7. Di dem stari foe mamanten ben singi makandra, en ala dem manpikin foe Gado ben bari nanga prisiri?  Na ini dem versi disi, Gado sori dati A ben meki dem engel fosi A ben meki grontapoe.

C. 
Foe san’ede A ben meki dem?  Foe gi glori na Jezus Kristus: Heb. 1:6 En ete wan leisi, di A ben tjari da fosi-gebore kom na grontapoe, A ben taki: En meki ala dem engel foe Gado aanbegi Hem.
Open. 4:11 Joe de waarti, O Masra, foe kisi glori nanga bigi nem nanga krakti; bikasi Joe ben meki alasani, en dem de, en Joe ben meki dem foe Joe prisiri ede
Hoofdstuk 3 - Da Natuur foe dem Engel
Dem de jeje wezen:
Ps. 104:4 Disi meki Hem engel de jeje; Hem dinari de wan faja-vlam.

Heb. 1:7 En A ben taki abra dem engel taki: A meki Hem engel de jeje, en Hem dinari wan faja-vlam.,  14. Dem no de alamala dinari-jeje disi A ben seni go foe dini dem soema disi sa kisi verloesoe leki wan erfenis?  Alwasi Jezus Kristus sori wi dati dem jeje sani no abi skin nanga bonjo, (Lk. 24:39) disi wani taki dati dem engel no abi wan sortoe skin?  Nono, bikasi boen theoloog ben taki ala toe - ja efoe nee.  Wi no moesoe taki toemoesi tranga abra da tori disi.

Lk. 24:39 Loekoe na Mi anoe nanga Mi foetoe, dati a de Misrefi; fasi Mi en si; bikasi wan jorka no abi meti nanga bonjo leki oen si dati Mi abi.
Som soema ben loekoe na I Kor. 15:40 foe sori dati dem engel abi skin: En so srefi, tra sortoe skin de na ini loktoe, en trawan na grontapoe;ma da glori foe hemel de wan, en da glori foe grontapoe de trawan.
Na toe leisi, wi sabi dati dem engel ben njan libisoema njanjan (Gen. 18:1-8; 19:1-3) en wan presi a ben sori krakti na grontapoe-fasi.

Gen. 18:1-8 1. En MASRA ben sori Hemsrefi na hem na da plata presi foe Mamre, en a ben sidon na da tenti doromofo na da faja tem foe da dei.2. En a ben opo hem ai foe si, en loekoe, drie man ben tanapoe na hem sei; en di a ben si dem, a ben komopo foe da doro mofo, lon foe miti dem, en a ben boigi hemsrefi na gron, 3. En a ben taki: Mi masra, efoe now mi ben feni boen na joe ai, mi begi joe, no pasa joe dinari:4. Mi begi oen, gi mi pasi foe tjari pikinso watra kom foe wasi oen foetoe, en teki bro na ondro da bon;5. En mi sa tjari wan pisi brede kom, en oen kan troostoe oen hati; en baka dati oen kan waka go doro; bikasi foe dat'ede oen ben kom na oen dinari. En dem ben taki: Doe so leki joe ben taki. 6. En Abraham ben lon go na ini da tenti na Sara, en a ben taki: Teki drie kan fini blom es'esi, en masi hem, en meki wantoe koekoe na da onfoe.7. En Abraham ben lon go na dem kaw, en a ben teki wan jongoe kaw, wan safoe en boen wan, en a ben gi hem na wan jongoe man, en a ben slakti hem es'esi.

8. En a ben teki botro nanga merki nanga da kaw disi a ben slakti, en a ben seti dem na dem fesi; en hemsrefi ben tanapoe na dem sei na ondro da bon, en dem ben njan. 

Gen. 19:1-3 1. En toe engel ben kom na Sodom na mofoneti; en Lot ben sidon na da portoe foe Sodom; en di a ben si dem, Lot ben opo go miti dem, en a ben boigi hemsrefi nanga hem fesi na gron.2. En a ben taki: Loekoe now, mi masra, mi begi oen, kom na ini oen dinari oso, en tan dineti, en wasi oen foetoe, en oen sa opo froekoe, en teki oen pasi. En dem ben taki: Nono, wi sa tan na strati dineti.3. En a ben dwingi dem tranga, en dem ben kom nanga hem, en dem ben kom na ini hem oso; en a ben meki wan fesa gi dem, en a ben baka brede sondro zuurdegi, en dem ben njan.

Tori 12:7 En loekoe, da engel foe Masra ben kom na hem, en wan leti ben skijn na ini da doengroe-oso, en a ben naki Petrus na hem sei, en a ben opo hem, en a ben taki: Opo es'esi. En dem keti ben fadon komopo foe hem anoe.
A. 
Joe no man si dem engel: Alwasi na wantoe situatie dem ben sori demsrefi, moro foeroe dem no sori demsrefi.  Wan foe dem reden de so dati dem lasiwan so wel leki dem bribiwan no sa aanbegi dem. 

Kol. 2:18 No gi wan soema pasi foe kori oen, en foefoeroe oen paiman nanga wan falsi saka-fasi en foe aanbegi engel. A ondrosoekoe na ini dem sani disi a no ben si, en a firi hemsrefi bigi foe soso na ini hem prakseri disi de foe skin-fasi.

Open. 19:10 En mi ben fadon na hem foetoe foe aanbegi hem. En a ben taki gi mi taki: Loekoe boen dati joe no doe dati, bikasi mi de wan dinari leki joe, nanga joe brada disi abi da getuigi foe Jezus; aanbegi Gado; bikasi da getuigi foe Jezus de da jeje foe profeti-taki.

Open. 22:8-9  8. En mi, Johannes, ben si dem sani disi, en mi ben jere dem. En di mi ben jere en si kaba, mi ben fadon na da foetoe foe da engel disi ben sori mi dem sani disi foe aanbegi hem.  9. Dan A ben taki gi mi taki: Loekoe boen, no doe dati; bikasi mi de wan dinari leki joesrefi nanga joe brada dem profeti, nanga dem soema disi hori dem woortoe foe da boekoe disi; aanbegi Gado!
Moro fara, loekoe na Romeini 1:18-22

B. 
Dem de toemoesi foeroe foe teri: Gado sabi dem nomroe, ma libisoema loekoe na dem leki dem de toemoesi hipi foe teri.  Kande dem de so meni engel leki dem stari na ini da hemel, bikasi dem tai dem engel nanga dem stari.

Job 38:7 Di dem stari foe mamanten ben singi makandra, en ala dem manpikin foe Gado ben bari nanga prisiri?  

Ps. 148:1-3 1. Prijse MASRA. Prijse MASRA foe dem hemel; prijse Hem na ini dem hei presi.  2. Prijse Hem, ala Hem engel; prijse Hem, ala Hem legre.  3. Prijse Hem, zon nanga moen; prijse Hem, ala oen stari foe leti.

Open. 9:1-2 1. En di foe feifi engel ben blo, en mi ben si wan stari fadon komopo foe hemel kom na grontapoe, en a ben kisi da sroto foe da peti disi no abi gron.  2. En a ben opo da peti disi no abi gron; en smoko ben komopo foe da peti leki smoko foe wan bigi onfoe; en da zon nanga da loktoe ben kom doengroe bikasi foe da smoko foe da peti.

Open. 12:3-4, 7-9 3. En wan tra marki ben sori hemsrefi na ini hemel; en loekoe, wan bigi redi draak disi ben abi sebi hede nanga tien toetoe, en a ben abi sebi kroon na tapoe dem hede foe hem.  4. En hem tere ben srepidi foe drie pisi foe dem stari foe hemel, en a ben trowe dem go na tapoe grontapoe; en da draak ben tanapoe na fesi foe da oema disi ben klari foe meki, foe swari hem pikin so esi leki a ben sa meki hem....7. En wan feti ben de na ini hemel; Michaël nanga hem engel ben feti agensi da draak; en da draak nanga hem engel ben feti,  8. Ma dem no ben wini, en no wan presi ben de moro gi dem na ini hemel.  9. En dem ben trowe da bigi draak go na doro, da owroe sneki dati, disi dem kari didibri nanga satan, disi ben kori heri grontapoe; dem ben trowe hem go na grontapoe, en dem ben trowe hem engel nanga hem.  Efoe disi de so, dan kande omeni 1000 maal miljard foe dem hemel sani de.  Wi kisi wan idee na ini Markus 5:9, pe satan ben abi nofo takroe jeje so dati a no span foe poti 6000 na ini wan lauman: Mk. 5:9 En A ben aksi hem taki: San na joe nem? En a ben piki baka taki: Mi nem na Legioen, bikasi wi de foeroe.
Deut. 33:2 En a ben taki: MASRA ben komopo foe Sinai, en A ben opo foe Seïr kom na dem; A ben skijn komopo foe da bergi Paran, en A ben kom nanga tien doesoen foe dem santawan foe Hem; wan faja-wet ben komopo foe Hem letianoe gi dem.  Dem santawan dja de bijna zeker dem engel.

Daniel 7:9-10 9. Mi ben loekoe te leki dem kownoe-stoeroe ben seti, en da Owroewan foe Dei ben sidon; Hem krosi ben de weti leki sneeuw, en da wiwiri foe Hem hede ben de leki lala wol; Hem kownoe-stoeroe ben de leki wan faja-vlam, en Hem banti ben de leki wan faja disi de bron.  10. Wan faja-liba ben komopo na Hem fesi; doesoen tron doesoen ben dini Hem, en tien doesoen tron tien doesoen ben tanapoe na Hem fesi; en dem seti da kroetoe, en dem opo dem boekoe.

Ps. 68:18 Dem asiwagi foe Gado de twenti doesoen; so srefi omeni doesoen foe dem engel; Masra de na dem mindri, leki na ini Sinai, na ini da santa presi.

Mt. 26:53 Joe no denki dati Mi kan begi na Mi Tata, en A sa seni moro leki twalfoe legre foe engel kom?

Heb. 12:22 Ma oen ben kom na da  bergi Sion, en na da foto foe da libilibi Gado, da Jerusalem foe hemel, nanga wan hipi foe engel disi oen no man teri,

Open. 5:11 En Mi ben loekoe, en Mi ben jere da stem foe foeroe engel lontoe da kownoe-stoeroe nanga dem libisani nanga dem gransoema; en dem nomroe ben de tien doesoen tron tien doesoen nanga doesoen foe dem doesoen;

C. 
Dem de wan sortoe persoon: Dem abi dem egi personaliteit.  Kande no toe de da srefi.  Dem abi san dem moesoe abi foe de wan persoon: sabi, wani, nanga emotie

1. 
Dem engel de koni:

Dan. 9:21-22 21. Ja, di mi ben begi ete, da man Gabriël disi mi ben si na ini da visioen na da bigin ben frei kom es'esi, en a ben meri mi na da tem foe da bakadina ofrandi.  22. En a ben leri mi, en a ben taki nanga mi, en a ben taki: O Daniël, mi ben kom foe gi joe koni nanga froestan.

Dan. 10:14 Now mi ben kom foe meki joe sabi san sa pasa nanga joe pipel na ini dem dei na wi fesi; bikasi da visioen de foe foeroe dei na wi fesi.

Open. 22:8-9  8. En mi, Johannes, ben si dem sani disi, en mi ben jere dem. En di mi ben jere en si kaba, mi ben fadon na da foetoe foe da engel disi ben sori mi dem sani disi foe aanbegi hem.  9. Dan A ben taki gi mi taki: Loekoe boen, no doe dati; bikasi mi de wan dinari leki joesrefi nanga joe brada dem profeti, nanga dem soema disi hori dem woortoe foe da boekoe disi; aanbegi Gado!
(Si Open. 19:10)

2. 
Dem engel abi wan wani:

Jes. 14:12-15 12. O fa joe ben fadon komopo foe hemel, O Lucifer, manpikin foe mamanten! Fa A ben koti joe trowe na tapoe da gron, joe disi ben meki dem natie kom swaki!13. Bikasi joe ben taki na ini joe hati taki: Mi sa opo go na ini hemel; mi sa opo mi kownoe-stoeroe moro hei leki dem stari foe Gado; mi sa sidon toe na tapoe da bergi foe da komakandra, na da sei foe da noord;14. Mi sa opo moro hei leki dem wolkoe; mi sa de leki da Moro Hei Wan.15. Tokoe A sa trowe joe go na ini dedekondre, na da sei foe da peti.

Judas 6 En dem engel disi no ben hori dem fosi boen fasi, ma dem ben libi dem egi tanpresi, na dem A ben hori na ini keti foe teego na ondro doengroe te leki da kroetoe foe da bigi dei. 
3. 
Emotie: Dem sori prisiri (Job 38:7; Lk. 2:13) nanga wani (I Pet. 1:12)

Lk. 2:13 En wantem wan bigi hipi legre komopo foe hemel kom nanga da engel, en dem ben prijse Gado taki: 

I Pet. 1:12 Dem ben kom froestan disi, no gi demsrefi, ma gi wi disi dem ben dini, di dem ben taki dem sani disi gi oen, di dem ben preiki da boen njoensoe gi oen doro da Santa Jeje disi A ben seni komopo foe hemel, dem sani disi dem engel srefi ben wani sabi.
E. 
Dem de moro boen leki libisoema:

Ps. 8:5-6  5. San na libisoema, disi Joe de prakseri foe hem? En soemapikin, disi Joe ben loekoe hem?  6. Bikasi Joe ben meki hem pikinso moro lagi leki dem engel, en Joe ben gi hem wan kroon foe glori nanga bigi nem.

Heb. 2:6-11 5. Bikasi A no ben poti da grontapoe disi sa kom, disi wi ben taki foe hem, na ondro dem engel;  6. Ma wan soema na ini wan presi ben getuigi taki: San na libisoema, foe Joe prakseri hem? Efoe da manpikin foe libisoema, foe Joe kom loekoe hem?  7. Joe ben meki hem pikinso moro lagi leki dem engel; Joe ben kroon hem nanga glori nanga bigi nem, en Joe ben poti hem leki basi abra dem wroko foe Joe anoe;  8. Joe ben poti alasani foe saka na ondro Hem foetoe. Foe di Aben poti alasani na Hem ondro, no wan sani tan na baka disi A no ben poti na Hem ondro. Ma now wi no si alasani poti na Hem ondro ete.  9. Ma wi si Jezus, disi A ben meki pikinso moro lagi leki dem engel foe da pina foe dede ede, disi ben kisi wan kroon foe glori nanga bigi nem, so dati doro da gnade foe Gado A sa tesi dede gi ibri soema.  10. Bikasi a ben fiti foe Hem, di alasani de foe Hem, en alasani de doro Hem, di A ben tjari foeroe manpikin kom na ini glori, foe meki da Kapten foe dem verloesoe kom volmaakt doro Hem pina.  11. Bikasi da Soema disi meki soema kom santa nanga dem soema disi ben kom santa de alamala wan; foe dat'ede A no firi sjem foe kari dem Hem brada,
1. 
Dem de moro tranga leki libisoema: 

Ps. 103:20 Blesi MASRA, oen engel foe Hem, disi de makti na ini dem tranga, disi doe Hem komanderi, en disi arki na da stem foe Hem woortoe.

II Tess. 1:7 En foe oen disi ben pina foe abi rostoe nanga wi, te Masra Jezus sa sori Hemsrefi foe hemel nanga dem makti engel foe Hem,

II Pet. 2:11 Tokoe dem engel, disi abi moro krakti nanga makti, no tjari wan pori nem gi dem na fesi foe MASRA.
2. 
Dem de koni moro leki libisoema:

Dan. 9:21-22 21. Ja, di mi ben begi ete, da man Gabriël disi mi ben si na ini da visioen na da bigin ben frei kom es'esi, en a ben meri mi na da tem foe da bakadina ofrandi.  22. En a ben leri mi, en a ben taki nanga mi, en a ben taki: O Daniël, mi ben kom foe gi joe koni nanga froestan.

Dan. 10:14 Now mi ben kom foe meki joe sabi san sa pasa nanga joe pipel na ini dem dei na wi fesi; bikasi da visioen de foe foeroe dei na wi fesi.
3. 
Dem go moro esi leki libisoema: Open. 14:6 En mi ben si wan tra engel frei na mindri foe hemel, en a ben preiki daboen njoensoe foe teego gi dem soema disi tan na grontapoe, gi ibri natie nanga famiri nanga tongo nanga pipel,
Wi bribi dati dem de moro boen leki libisoema na ini dem gebied disi bikasi dem no abi wan fadon natuur, en dem no de na ondro da makti foe zwaartekracht & tijd.

F. 
Dem engel no de so boen leki Gado:

1. 
Dem no de na ala presi: Dan. 10:12 Dan a ben taki gi mi taki: No frede, Daniël; bikasi sinsi da fosi dei disi joe ben seti joe hati foe froestan, en joe ben saka joesrefi na fesi foe joe Gado, A ben jere dem woortoe foe joe, en mi ben kom foe joe woortoe ede.  Da engel ben de na ini hemel na da tem disi Daniel ben begi, en Gado ben seni da engel kom foe jepi hem.  Si Dan. 9:21

2. 
Dem no abi ala makti:

Dan. 10:13  Ma da fesiman foe da kownoekondre foe Perzië ben tapoe mi twenti na wan dei langa; ma loekoe, Michaël, wan foe dem moro bigi fesiman, ben kom foe jepi mi; en mi ben tan drape nanga dem kownoe foe Perzië.Da srefi engel ben si dati didibri doro dem takroe jeje ben hinder hem 3 wiki langa.

Judas 9 Tokoe Michaël, da moro gran engel, di a ben stree nanga didibri abra da dedeskin foe Mozes, no ben abi dek'ati foe meki wan floekoe kom na hem tapoe, ma a ben taki: MASRA moesoe strafoe joe.
3. 
Dem no sabi alasani: Mt. 24:36 Ma foe da dei nanga da joeroe, no wan soema sabi dati; no, no dem engel na hemel srefi, ma Mi Tata na ini hemel wawan.
G. 
Kande Gado ben meki dem leki wan prenki foe Hemsrefi?  Som taki dati da prenki disi de meki foe toe sani:

1. 
Persoonheid: A gi da mogelijkheid foe abi gemeenschap nanga Gado

2. 
Santa-fasi: Disi de da voorwaarde foe abi gemeenschap nanga Gado: Heb. 12:14 Waka na baka vrede nanga ala soema, nanga santa-fasi; sondro dem no wan soema sa si Masra; 

Efoe dem toe sani disi de juisti, dan kande a de mogelijk foe engel kom na ini da prenki foe Gado toe.

Hoofdstuk 4 - Da Moreel Fasi foe Dem Engel
Wi bribi dati ala dem engel ben meki sondro foutoe efoe sondoe, en leki Adam na ini djari, dem ben abi wan sortoe fasi foe tesi dem.  Na da teem dati, dem ben de posse non pecarre (dem ben abi da fasi foe dem kan kibri foe no doe sondoe)   Ma da tesi ben kaba di da top engel foe hemel, Lucifer, ben meki wan bigi oproeroe agensi Jehova Gado srefi.

Jes. 14:12-15 12. O fa joe ben fadon komopo foe hemel, O Lucifer, manpikin foe mamanten! Fa A ben koti joe trowe na tapoe da gron, joe disi ben meki dem natie kom swaki!13. Bikasi joe ben taki na ini joe hati taki: Mi sa opo go na ini hemel; mi sa opo mi kownoe-stoeroe moro hei leki dem stari foe Gado; mi sa sidon toe na tapoe da bergi foe da komakandra, na da sei foe da noord;14. Mi sa opo moro hei leki dem wolkoe; mi sa de leki da Moro Hei Wan.15. Tokoe A sa trowe joe go na ini dedekondre, na da sei foe da peti.

Judas 6 En dem engel disi no ben hori dem fosi boen fasi, ma dem ben libi dem egi tanpresi, na dem A ben hori na ini keti foe teego na ondro doengroe te leki da kroetoe foe da bigi dei.   Si Ezek 28:11-19 

Te wi leisi Okori 1/3 foe dem engel foe hemel foe waka na hem baka.

Open. 12:3. En wan tra marki ben sori hemsrefi na ini hemel; en loekoe, wan bigi redi draak disi ben abi sebi hede nanga tien toetoe, en a ben abi sebi kroon na tapoe dem hede foe hem.  4. En hem tere ben srepi di foedrie pisi foe dem stari foe hemel, en a ben trowe dem go na tapoe grontapoe; en da draak ben tanapoe na fesi foe da oema disi ben klari foe meki, foe swari hem pikin so esi leki a ben sa meki hem Dem ben doe so ben tron non posse non pecarre (dati wani taki, dem no ben man tapoe demsrefi foe doe sondoe moro).  Foe da momenti disi, dem getrouw engel wi ben kari dem santa en verkisi engel (Mk. 8:38; I Tim. 5:21) en dem ben kari dem fadon engel dem engel foe didibri (Mt. 25:41; Open. 12:9)

Mk. 8:38 Foe dat'ede da soema disi sa sjem foe Mi en foe Mi woortoe na fesi foe da soeta nanga sondoe speri disi, Soemapikin sa sjem foe so wan soema toe te A sa kom na ini daglori foe Hem Tata nanga dem santa engel.

I Tim. 5:21 Mi komanderi joe na fesi foe Gado,  nanga Masra Jezus Kristus srefi, nanga dem engel disi A ben verkisi, foe joe doe dem sani disi sondro foe koti kroetoe na fesi efoe foe loekoe na soema persoon.

Mt. 25:41 Dan A sa taki gi dem soema na Hem kroektoeanoesei taki: Komopo na Mi fesi, oen vervloektoe soema, go na ini da faja foe teego, disi de klari kaba gi didibri nanga hem engel.

Open. 12:9 En dem ben trowe da bigi draak go na doro, da owroe sneki dati, disi dem kari didibri nanga satan, disi ben kori heri grontapoe; dem ben trowe hem go na grontapoe, en dem ben trowe hem engel nanga hem.
Hoofdstuk 5 - Fa Dem Getrouw Engel De
Dem volgorde
1. 
Dem arkengel:

a. 
Michael: Hem nem wani taki: Da wan disi de leki Gado.  Wi si wan verschil na mindri foe hem nanga da wani foe Lucifer disi ben taki dati a wani de leki da moro hei wan: Jes. 14:14 Mi sa opo moro hei leki dem wolkoe; mi sa de leki da Moro Hei Wan. Wi feni da nem foe Michael 4 leisi na ini da Bijbel:

1. 
A jepi wan tra engel disi no ben abi so wan hei positie tjari wan antwoord na da begi foe Daniel: Dan. 10:13, 21 Ma da fesiman foe da kownoekondre foe Perzië ben tapoe mi twenti na wan dei langa; ma loekoe, Michaël, wan foe dem moro bigi fesiman, ben kom foe jepi mi; en mi ben tan drape nanga dem kownoe foe Perzië. 21.Ma mi sa sori joe san disi de skrifi na ini da Boekoe foe waarheid; no wan soema de hori nanga mi na ini dem sani disi boiti Michaël, joe fesiman.
2. 
A sa tanapoe na da tem foe bigi trobi: Dan. 12:1 En na da tem dati, Michaëlsa opo tanapoe, da bigi fesiman disi de tanapoe gi dem pikin foe joe pipel, en wan tem foe trobi sa pasa, en noiti so wan tem foe trobi ben de sinsi wan natie ben de te leki da srefi tem; en na da tem dati, joe pipel sa feni verloesoe, ibriwan disi dem feni hem nem skrifi na ini da boekoe.
3. 
A stree nanga didibri abra da dedeskin foe Mozes: Judas 9 Tokoe Michaël, da moro gran engel, di a ben stree nanga didibri abra da dedeskin foe Mozes, no ben abi dek'ati foe meki wan floekoe kom na hem tapoe, ma a ben taki: MASRA moesoe strafoe joe.
4. 
A feti agensi satan na ini dem hemelse presi: Openbaring 12:7 En wan feti ben de na ini hemel; Michaël nanga hem engel ben feti agensi da draak; en da draak nanga hem engel ben feti,  
b. 
Gabriel: Hem nem wani taki: da makti wan foe Gado: 

1. 
A gi wan uitleg na da visioen foe da man skapoe nanga da krabita feti na ini Daniel 8:16 En mi ben jere da stem foewan man na mindri foe dem sjoro foe da Ulai liba, disi ben kari taki: Gabriël, meki da man disi froestan san da visioen wani taki.
2. 
A gi wan uitleg abra 70 wiki gi Daniel na Daniel 9:21 Ja, di mi ben begi ete, da man Gabriël disi mi ben si na ini da visioen na da bigin ben frei kom es'esi, en a ben meri mi na da tem foe da bakadina ofrandi.
3. 
A ben taki na fesi foe da geboorte foe Johannes da dopoeman gi Zacharias: Lk. 1:19 En da engel ben piki hem taki: Mi na Gabriël, en mi tanapoe na fesi foe Gado, en A ben seni mi kom foe taki nanga joe, en foe tjari da boen njoensoe disi gi joe.
4. 
A taki na fesi foe da geboorte foe Jezus na Maria: Lk. 1:26 Na di foe siksi moen, Gado ben seni da engel Gabriël go na wan foto na Galilea disi dem kari Nazaret,
5. 
A taigi Jozef abra da situatie nanga da bere foe Maria: Mt. 1:20 Ma di a ben prakseri so, loekoe, da engel foe Masra ben sori hemsrefi na hem na ini wan dren, en a ben taki: Jozef, joe manpikin foe David, joe no moesoe frede foe teki Maria leki joe wefi; bikasi da bere foe hem ben komopo foe da Santa Jeje.
6. 
A taigi Jozef abra da komplot foe Herodes: Mt. 2:13 En di dem ben gowe, loekoe, da engel foe Masra ben sori hemsrefi na Jozef na ini wan dren, en a ben taki: Opo, teki da jongoe pikin nanga Hem mama, en lon go kibri na Egyptikondre, en tan drape te leki mi taigi joe; bikasi Herodes sa soekoe da jongoe pikin foe kiri Hem.
7. 
A taigi Jozef abra da dede foe Herodes:Mt. 2:19 Ma baka da dede foe Herodes, loekoe, wan engel foe Masra ben sori Hemsrefi gi Jozef na ini Egypti na ini wan dren.
N.B. Som Bijbel studenten ben taki dati Gabriel de da soema na ini da Njoen Testamenti disi dem kari da Engel foe Masra na dem tra presi na ini da Njoen Testamenti.  Efoe dati de so, dan moro fara, wi feni Gabriel na ini:

8. 
A taigi dem skapoeman abra da geboorte foe Jezus Kristus: Lk. 2:9 En loekoe, da engel foe Masra ben kom na dem tapoe, en da glori foe Masra ben skijn lontoe dem, en dem ben frede toemoesi.
9. 
A gi Kristus Jezus tranga na ini da djari foe Getsemane: Lk. 22:43 En wan engel ben komopo foe hemel, kom na Hem foe gi Hem tranga.
10. 
A opo da ston na da opo baka foe Jezus Kristus: Mt. 28:2 En loekoe, wan bigi aardbeifi ben pasa, foe di da engel foe Masra ben saka komopo foe hemel, en a ben kom lolo da ston komopo foe da doromofo, en a ben sidon na hem tapoe.
11. 
A ben loesoe da apostel foe doengroe-oso: Tori 5:19 Ma na neti, wan engel foe Masra ben opo dem doro foe da doengroe-oso, en a ben tjari dem komopo, en a ben taki:
12. 
A ben seni Filippus go na da woestijn foe Gaza: Tori 8:26 En da engel foe Masra ben taki gi Filippus taki: Opo, en go na da zuid na da pasi disi de go foe Jerusalem te leki Gaza, disi de wan santi presi.
13. 
A taigi Cornelius foe seni kari Petrus kom: Tori 10:3 Na drie joeroe bakadina so, a ben si wan engel foe Gado kom na hem na ini wan visioen, en a ben taki gi hem taki: Cornelius.
14. 
A loesoe Petrus komopo foe doengroe-oso: Tori 12:7 En loekoe, da engel foe Masra ben kom na hem, en wan leti ben skijn na ini da doengroe-oso, en a ben naki Petrus na hem sei, en a ben opo hem, en a ben taki: Opo es'esi. En dem keti ben fadon komopo foe hem anoe.
15. 
A kiri kownoe Herodes bikasi a teki da glori foe Gado gi hemsrefi: Tori 12:23 En wantemwantem da engel foe Masra ben naki hem, bikasi a no ben gi Gado da glori; en woron ben njan hem, en a ben dede.
16. 
A gi wan dek-ati na Paulus na tapoe da sipi disi sa broko: Tori 27:23 Bikasi dineti wan engel foe Gado, disi mi de foe Hem, en mi dini Hem, ben tanapoe na mi sei;
17. 
A sa meki da trompeti bari na da opname foe da kerki: I Tess. 4:16 Bikasi Masra srefi sa saka komopo foe hemel nanga wan bari, en nanga da stem foe da gran engel, en nanga da trompeti foe Gado, en dem soema disi ben dede na ini Kristus kaba sa opo baka fosi;
2. 
Dem cherubim:

Gen. 3:24 So A ben jagi da man komopo, en A ben poti dem cherub na oost foe da djari na Eden nanga wan faja-howroe disi de drai lontoe na ibri sei, foe hori wakti gi da pasi foe da bon foe libi.

Ex. 25:18-20 18. En joe sa meki toe cherub foe gowtoe; joe sa meki dem foe masi gowtoe, na tapoe dem toe kaba-pisi foe da verzoen tapoen.19. En meki wan cherub na wan kaba-pisi, en da tra cherub na da tra kaba-pisi; oen sa meki dem cherub na dem toe kaba-pisi foe da tapoen.20. En dem cherub sa langa dem frei go na loktoe, en tapoe da verzoen tapoen nanga dem frei, en dem fesi sa loekoe wan na trawan; dem sa loekoe na da verzoen tapoen.  Si Ezek. 1:4-28; 10:1-22

a. 
Fa dem cherubim ben loekoe

1. 
Ibriwan ben abi fo fesi

a. 
Na fesi - wan mansoema

b. 
Na letianoesei - wan kaw

c. 
Na kroetoeanoesei - wan leeuw

d. 
Na bakasei - wan adelaar

2. 
Ibriwan ben abi 2 paar frei

a. 
Wan na mindri foe hem baka

b. 
Wan foe tapoe hem skin.  Dem frei ben meki wan bari leki skwala disi naki wan zee sjoro

3. 
Dem ben abi dem tiki-foetoe foe wan man, ma dem foetoe priti leki wan kaw, en dem brinki nanga kopro

4. 
Dem ben abi fo anoe na ondro dem fo frei

5. 
Dem waka na ini groepoe foe fo, en dem frei meri da kaba-pisi foe dem frei foe trawan te leki dem meki wan fo-kanti.  Te dem bewegi, dem bewegi leki wan groepoe sondro foe drai dem skin

b. 
Dem wroko:

1. 
Dem ben kibri Adam foe da bon foe libi baka da tem disi a ben fadon so dati a no ben man njan foe hem en libi foe teego: 

Gen. 3:24 So A ben jagi da man komopo, en  A ben poti dem cherub na oost foe da djari na Eden nanga wan faja-howroe disi de drai lontoe na ibri sei, foe hori wakti gi da pasi foe da bon foe libi.  Wan interessant sani foe si na ini Assur nanga Babylon de bigi kaw nanga leeuw nanga frei disi de leki bigi waktiman na fesi foe dem tempel nanga dem paleisi.  Bikasi dem de krosibei foe pe da djari foe Eden ben de, som soema denki dati disi de wan sortoe prakseri disi ben tan na baka foe dem cherubim.

2. 
Dem poti 2 cherubim tapoe da verzoen-deksel nanga da komanderi foe Gado foe go na ini da moro santa presi na ini da tabernakel: Ex. 25:25:18-20 18. En joe sa meki toe cherub foe gowtoe; joe sa meki dem foe masi gowtoe, na tapoe dem toe kaba-pisi foe da verzoentapoen.19. En meki wan cherub na wan kaba-pisi, en da tra cherub na da tra kaba-pisi; oen sa meki dem cherub na dem toe kaba-pisi foe da tapoen.20. En dem cherub sa langa dem frei go na loktoe, en tapoe da verzoen tapoen nanga dem frei, en dem fesi sa loekoe wan na trawan; dem sa loekoe na da verzoen tapoen. 

Heb. 9:5 En na hem tapoe, dem cherub foe glori disi ben meki wan kowroepe na da tapoen foe sari-hati; ma wi no man taki moro fara abra dem sani disi now.
3. 
Dem ben sori demsrefi gi Ezekiel

Ezek. 1:5 Moro fara, na mindri foe hem wan sani ben komopo disi ben gersi fo libisani. En disi ben de san dem ben gersi: dem ben gersi wan libisoema.

Ezek. 10:1 Dan mi ben loekoe, en loekoe, na ini da loktoe na tapoe dem hede foe dem cherub wan sani ben de disi ben gersi lazuurston, en a ben gersi wan kownoe-stoeroe.
4. 
Fosi a ben fadon, satan, disi dem ben kari Lucifer fosi, ben de da fosi cherub.

Jes. 14:12  O fa joe ben fadon komopo foe hemel, O Lucifer, manpikin foe mamanten! Fa A ben koti joe trowe na tapoe da gron, joe disi ben meki dem natie kom swaki!
Ezek. 28:14 Joe de da salfoe cherub disi ben tapoe sani; en Mi ben seti joe so; joe ben de na tapoe da santa bergi foe Gado; joe ben waka kom, waka go na tapoe dem faja-ston.
3. 
Dem serafim: Jes. 6:1-7 1. Na ini da jari di kownoe Uzzia ben dede, so srefi mi ben si Masra sidon na tapoe Hem kownoe-stoeroe disi ben opo hei, en Hem krosi ben foeroe da tempel.2. Na hem tapoe dem seraf ben tanapoe; ibriwan foe dem ben abi siksi frei; nanga toe a ben tapoe hem fesi, nangatoe a ben tapoe hem foetoe, en nanga toe a ben frei.3. En wan ben bari na da trawan taki: Santa, santa, santa de MASRA foe dem legre; heri grontapoe de foeroe nanga Hem glori.4. En dem postoe foe da doro ben bewegi foe da stem foe hem disi ben bari, en da oso ben foeroe nanga smoko.5. Dan mi ben taki: Heloe foe mi! Bikasi mi kaba, bikasi mi de wan man disi mofo-boeba no de krin, en mi libi na mindri foe wan pipel disi mofo-boeba no de krin; bikasi mi ai ben si da Kownoe, da MASRA foe dem legre.6. Dan wan foe dem seraf ben frei kom na mi, en a ben abi wan libi krofaja na ini hem anoe, disi a ben poeroe foe da altari nanga wan tang.7. En a ben meri mi mofo nanga hem, en a ben taki: Loekoe, disi ben meri joe mofo-boeba; en joe sondoe ben komopo, en joe sondoe ben kom krin.  Da Hebreewse woortoe foe serafim wani taki: dem wan disi bron.  Kande disi taki dati dem bron nanga wan sortoe faja-lobi foe Gado.  Wi feni wan presi nomo na ini da Bijbel disi taki abra fa dem de:

a. 
Dem abi siksi frei - toe foe tapoe dem fesi, en toe foe frei

b. 
Dem bari nanga wan tranga stem foe da makti foe Gado: Jes. 6:3 Santa, santa, santa de MASRA foe dem legre; heri grontapoe de foeroe nanga Hem glori
c. 
Da bari foe dem prijse seki da fondamenti foe da tempel na ini hemel

d. 
Jesaja da profeti si disi na ini wan visioen, en a kisi konsensi fonfon foe hem persoonlijke sondoe nanga da sondoe foe Israel.

e. 
Wan foe dem serafim jepi hem - a teki wan krofaja komopo foe d altari en nanga wan tang a meri hem mofo en a taki: Loekoe, disi ben meri joe mofo-boeba; en joe sondoe ben komopo, en joe sondoe ben kom krin
4. 
Dem libi sani: 

Open. 4:6-9  6. En wan zee foe grasi disi ben gersi kristal ben de na fesi foe da kownoe-stoeroe, en na mindri foe da kownoe-stoeroe en lontoe da kownoe-stoeroe fo libisani ben de disi ben foeroe nanga ai na fesi en na bakasei.  7. En da fosi libisani ben gersi wan leeuw, en di foe toe libisani ben gersi wan pikin kaw, en di foe drie libisani ben abi wan fesi leki wan mansoema, en di foe fo libisani ben gersi wan aka disi ben frei.  8. En ibriwan foe dem fo libisani ben abi siksi frei lontoe hem, en dem ben abi foeroe ai na dem inisei; en dem no ben teki bro dei efoe neti, ma dem ben taki: Santa, santa, santa, Masra Gado Almakti, Hem disi ben de, en disi de, en disi sa de.  9. En di dem libisani gi glori nanga bigi nem nanga grantangi na Hem disi ben sidon na tapoe da kownoe-stoeroe, disi libi foe teego,

Open. 5:8 En di A ben teki da boekoe, dem fo libisani nanga dem twenti na fo gransoema ben fadon na fesi foe da Lam, en ibriwan foe dem ben abi harpoe nanga gowtoe patoe disi ben foeroe nanga switi smeri sani, disi de dem begi foe dem santawan.

Open. 6:1, 3, 5, 7 1. En mi ben si di da Lam ben opo wan foe dem stampoe, en leki da bari foe dondroe, mi ben jere wan foe dem fo libisani taki: Kom loekoe. 3. En di A ben opo di foe toe stampoe, mi ben jere di foe toe libisani taki: Kom loekoe. 5. En di A ben opo di foe drie stampoe, mi ben jere di foe drie libisani taki: Kom loekoe. En mi ben loekoe, en loekoe, wan blaka asi; en da soema disi ben sidon na hem tapoe ben abi wan wegi-schaal na ini hem anoe. 7. En di A ben opo di foe fo stampoe, mi ben jere da stem foe di foe fo libisani taki: Kom loekoe.  Dem spesroetoe engel foe hemel gersi dem cherubim nanga serafim, ma dem gersi wan tra fasi foe demsrefitoe.  A gersi dati fo nomo de.  Som soema denki dati dem abi dem leti nanga dem frantwoortoe disi Lucifer ben abi fosi a ben tron didibri.

a. 
Johannes si dem fo tanapoe na fesi da krystaal zee na ini hemel, en dem de lontoe da kownoe-stoeroe foe Gado 

b. 
Dem de lai nanga ai na fesi nanga bakasei

c. 
Ibri wan abi wan tra fesi

1. 
Wan leeuw

2. 
Wan kaw

3. 
Wan libisoema

4. 
Wan adelaar

d. 
Ibri wan ben abi 6 frei.  Leki wi ben taki, dem gersi dem cherubim & serafim, ma dem cherubim abi fo fesi, ma dem libisani abi wan.  Dem cherubim abi fo frei, ma dem libisani abi siksi.

e. 
Sondro foe tapoe dei nanga neti, dem prijse Gado taki: Open. 4:8 Santa, santa, santa, Masra Gado Almakti, Hem disi ben de, en disi de, en disi sa de.
f. 
Ibriwan foe dem sa taki wan pisi foe dem fosi strafoe di Jezus ben opo dem sebi zegel foe da boekoe

g. 
Kande dem libisani de foe membre dem verkisiwan abra da wroko foe Jezus Kristus tapoe grontapoe..  Dem fesi membre wi foe dem fo evangelium foe Kristus

1. 
Matteus - da leeuw foe Juda

2. 
Markus - da dinari, da kaw

3. 
Lukas - da man sondro foutoe

4. 
Johannes - Gado srefi, disi da adelaar membre wi foe Hem.

5. 
Dem basi engel

Efesi 1:21 Moro hei leki ala hedeman nanga krakti nanga makti nanga granmasra nanga ibri nem disi dem kari, no na ini da tem disi nomo, ma so srefi na ini dem tem disi sa kom;

Efesi 3:10 So dati now doro da kerki dem maktiwan nanga dem kraktiwan na ini demhemel presi sa kom sabi da bigi koni foe Gado.

Kol. 1:16 Bikasi doro Hem alasani ben meki kaba, dem sani na ini hemel nanga grontapoe, dem sani disi joe kan si nanga dem sani disi joe no kan si, alwasi dem de kownoe-stoeroe efoe hedeman efoe fesiman efoe maktiwan; A ben meki alasani, en A ben meki dem foe Hem ede.

Kol. 2:10 En oen abi alasani na Hem ini; Hem disi de da Hede foe ala makti nanga krakti.

I Pet. 3:22 Disi ben go na ini hemel, en disi de na da letianoesei foe Gado, en dem engel nanga dem maktiwan nanga dem trangawan de saka na Hem ondro.
Wi feni difrenti groepoe dja:

a. 
Hedeman

b. 
Krakti

c. 
Kownoe-stoeroe

d. 
Maktiwan

e. 
Trangawan

f. 
Fesiman

Wi no sabi precis fa foe poti dem na ini wan volgorde, ma wi si dati dem abi difrenti positie foe dem engel, kande leki na ini da legre difrenti soema de na difrenti positie.

6. 
Kibri engel: 

Mt. 18:10 Loekoe boen dati oen no veragti wan foe dem pikinwan disi; bikasi Mi taki gi oen taki: Na ini hemel dem engel foe dem loekoe alatem na da fesi foe Mi Tata disi de na ini hemel.

Heb. 1:14 Dem no de alamala dinari-jeje disi A ben seni go foe dini dem soema disi sa kisi verloesoe leki wan erfenis?
7. 
Engel disi tai wan sortoe fasi nanga asi nanga asi-wagi:

II Kon. 2:11 En a ben pasa so dati di dem ben waka go en taki makandra, dan loekoe, wan asiwagi foe faja nanga asi foe faja ben tjari prati kom na dem mindri, en Elia ben go na ini wan draiwinti na hemel.

II Kon. 6:17 En Elisa ben begi taki: MASRA,mi begi joe, opo hem ai, foe a kan si. En MASRA ben opo dem ai foe da jongoe man, en a ben si; en loekoe, da bergi ben foeroe nanga asi nanga asiwagi foe faja lontoe Elisa.

Ps. 68:18 Dem asiwagi foe Gado de twenti doesoen; so srefi omeni doesoen foe dem engel; Masra de na dem mindri, leki na ini Sinai, na ini da santa presi.  Si Zach. 1:8-11

Open. 19:14 En dem legre disi ben de na ini hemel ben sidon na tapoe weti asi na Hem baka, en dem ben weri fini linnen, weti en krin.  Efoe wi teki dem versi disi wan sortoe letterlijk fasi, wi moesoe prakseri dati wantoe engel wroko nanga dem meti foe doe dem wroko.

N.B.  Foe kaba foe taki abra engel, wi kan taki dati dem zogenaamde UFO (sani disi soema ben si dati dem no sabi foe dem) kande gersi som foe dem sani disi gersi dem engel.  Foeroe soema ben si bepaalde sani disi gersi libi foe tra presi.  Foe moro informatie, joe kan loekoe na ini wan boekoe foe Reader’s Digest: Strange Stories, Amazing Facts, bl. 585-589.  

B. 
Fa dem engel loekoe: Wi ben loekoe na dem cherubim & serafim & libi sani.  Ma fa foe dem gewoon engel?

Mk. 16:5 En di dem ben go na ini da grebi, dem ben si wan jongoe man disi ben sidon na da letianoesei, en a ben weri wan langa weti krosi; en dem ben skreki.

Mt. 28:3 Hem fesi ben de leki dondroe-faja en hem krosi ben de so weti leki katoen;

Lk. 24:4  4. En a ben pasa so dati di dem hede ben dangra foe da tori disi, dan loekoe, toe mansoema ben tanapoe na dem sei disi ben weri brinki krosi.

Open. 10:1 En mi ben si wan tra makti engel komopo foe hemel disi ben weri wan wolkoe leki hem krosi; en wan alenbo ben de na tapoe hem hede, en hem fesi ben de leki da zon, en hem foetoe ben de leki pilari foe faja;

Open. 15:6 En dem sebi engel ben komopo foe da tempel, en dem ben hori dem sebipesti-siki, en dem ben weri krin weti linnen, en dem ben abi wan gowtoe krosi lontoe dem borsoe.

Open. 18:1 En baka dem sani disi, mi ben si wan tra engel saka komopo foe hemel disi ben abi bigi makti, en grontapoe ben kom leti nanga Hem glori.  Bikasi foe dem brinki fasi nanga bigi glori, a no de wan verwondroe sani dati dem lasiwan (Kol 2:18) nanga dem bribiwan (Open. 19:10; 22:8-9) ben proberi foe aanbegi dem engel. 

Kol. 2:18 No gi wan soema pasi foe kori oen, en foefoeroe oen paiman nanga wan falsi saka-fasi en foe aanbegi engel. A ondrosoekoe na ini dem sani disi a no ben si, en a firi hemsrefi bigi foe soso na ini hem prakseri disi de foe skin-fasi.

Open. 19:10 En mi ben fadon na hem foetoe foe aanbegi hem. En a ben taki gi mi taki: Loekoe boen dati joe no doe dati, bikasi mi de wan dinari leki joe, nanga joe brada disi abi da getuigi foe Jezus; aanbegi Gado; bikasi da getuigi foe Jezus de da jeje foe profeti-taki.

Open. 22:8-9  8. En mi, Johannes, ben si dem sani disi, en mi ben jere dem. En di mi ben jere en si kaba, mi ben fadon na da foetoe foe da engel disi ben sori mi dem sani disi foe aanbegi hem.  9. Dan A ben taki gi mi taki: Loekoe boen, no doe dati; bikasi mi de wan dinari leki joesrefi nanga joe brada dem profeti, nanga dem soema disi hori dem woortoe foe da boekoe disi; aanbegi Gado!
C. 
Dem nem nanga dem titel:

1. 
Dinari: Disi taki abra dem wroko en dienst na jeje-fasi: 

Ps. 103:20-21  20. Blesi MASRA, oen engel foe Hem, disi de makti na ini dem tranga, disi doe Hem komanderi, en disi arki na da stem foe Hem woortoe.  21. Oen blesi MASRA, ala oen Hem legre, oen dinari foe Hem, disi doe Hem prisiri.

Ps. 104:4 Disi meki Hem engel de jeje; Hem dinari de wan faja-vlam.
2. 
Legre: Disi taki foe dem feti-dienst

Gen. 32:1-2 1. En Jakob ben teki hem pasi, en dem engel foe Gado ben miti hem.2. En di Jakob ben si dem, a ben taki: Disi de Gado legre; en a ben kari da nem foe da presi Machanaïm.

Joz. 5:14 En a ben taki: Nono, mi ben kom now leki da kapten foe da legre foe MASRA. En Jozua ben fadon nanga hem fesi na gron, en a ben aanbegi, en a ben taki gi hem taki: San mi masra sa taki gi hem dinari?

I Sam. 17:45 Dan David ben taki gi da Filistijn soema taki: Joe ben kom na mi nanga wan howroe nanga wan lansri nanga wan schild; ma mi de kom na joe na ini da nem foe da MASRA foe dem legre, da Gado foe dem legre foe Israël, disi joe ben floekoe.

Ps. 89:9 O MASRA Gado foe dem legre, soema de wan tranga MASRA leki Joe? Efoe Joe getrouw-fasi disi de lontoe Joe?
4. 
Asi-wagi: Kande disi taki fa dem de es’esi

II Kon. 6:16-17  16. En a ben piki taki: No frede; bikasi dem soema disi de nanga wi de moro foeroe leki dem soema disi de nanga dem.  17. En Elisa ben begi taki: MASRA, mi begi joe, opo hem ai, foe a kan si. En MASRA ben opo dem ai foe da jongoe man, en a ben si; en loekoe, da bergi ben foeroe nanga asi nanga asiwagi foe faja lontoe Elisa.

Ps. 68:18 Dem asiwagi foe Gado de twenti doesoen; so srefi omeni doesoen foe dem engel; Masra de na dem mindri, leki na ini Sinai, na ini da santa presi.

Zach. 6:5 En da engel ben piki mi taki: Disi de dem fo jeje foe dem hemel, disi go na fesi di dem ben tanapoe na fesi foe da MASRA foe heri grontapoe.
4. 
Waktiman: Disi taki foe dem wroko leki wan sortoe basi disi loekoe abra sani: Daniel 4:13, 17 13. Mi ben si na ini dem visioen foe mi hede na tapoe mi bedi, en loekoe, wan waktiman nangawan santawan ben saka komopo foe hemel;17. Da wroko disi de nanga da komanderi foe dem waktiman, en nanga da komanderi foe da woortoe foe dem santawan; so dati libisoema sa sabi dati da Moro Hei Wan de kownoe na ini da kownoekondre foe libisoema, en A gi dati na soema A wani, en A seti da moro lagi libisoema leki basi abra hem.
5. 
Dem manpikin foe dem maktwan: Disi kande taki abra dem tranga nanga krakti:

Ps. 29:1 Gi na MASRA, O oen maktiwan, gi na MASRA glori nanga tranga.

Ps. 89:7 Bikasi soema na ini hemel de leki MASRA? Soema na mindri foe dem manpikin foe dem maktiwan de leki MASRA?

6. 
Manpikin foe Gado:

Gen. 6:2, 4 2. Dan dem manpikin foe Gado ben si dem oemapikin foe mansoema, dati dem ben de moi foe troe; en dem ben teki wefi gi demsrefi foe ala dem disi dem ben wani.4. Dem langaman ben de na grontapoe na dem dei dati; en baka dati toe, di dem manpikin foe Gado ben kom na dem oemapikin foe libisoema, en dem ben meki pikin gi dem; demsrefi ben tron dem makti man foe owroe tem, disi ben abi bigi nem.

Job 1:6, 2:1    6. Now wan dei ben de di dem manpikin foe Gado ben kom na fesi foe MASRA, en so srefi Satan ben kom na dem mindri....1. Wan tra dei ben de di dem manpikin foe Gado ben kom baka na fesi foe MASRA, en so srefi Satan ben kom na dem mindri foe kom na fesi foe MASRA.

Job 38:7 Di dem stari foe mamanten ben singi makandra, en ala dem manpikin foe Gado ben bari nanga prisiri?  Dr. L. S. Chafer skrifi na ini Systematic Theology, Vol II, bl. 23 taki: Na ini da Owroe Testamenti, som leisi dem kari engel dem manpikin foe Gado, en dem karilibisoema dinari foe Gado.  Na ini da Njoen Testamenti, da situatie de tra fasi.  Dem engel de dinari en dem bribiwan de manpikin foe Gado.  Kande disi de bikasi na ini da Owroe Testamenti libisoema de na ini da presi dja pe dem engel de moro graniwan, ma na ini da Njoen Testamenti, dem si dem santawan na ini da relatie foe fa dem moesoe kom leki Kristus, en dem engel de moro lagi leki dati.

7. 
Santawan: Disi taki abra fa dem wani doe soso da wani foe Gado nomo

Ps. 89:8 Dem soema abi foeroe frede foe Gado na ini da komakandra foe dem santawan, en ala dem soema disi de lontoe Hem gi Hem bigi respeki.

Dan. 8:13 Dan mi ben jere wan santawan disi ben taki, en wan tra santawan ben aksi da santawan disi ben taki, taki: O langa da visioen sa de abra da aladei ofrandi, en abra da sondoe foe pori, en foe A sa gi pasi foe dem sa trapoe da santa presi nanga da legre na ondro foetoe?

Zach. 14:5 En oen sa lowe go kibri na ini da lagi presi foe dem bergi; bikasi da lagi presi foe dem bergi sa go te doro Asel; ja, oen sa lowe go kibri leki oen ben lowe foe da aardbeifi na dem dei foe Uzzia, da kownoe foe Juda; en MASRA mi Gado sa kom, nanga ala dem santawan nanga Joe. 
8. 
Stari: Kande disi taki fa dem brinki en fa dem de hipi:

Ps. 148:2-3 2. Prijse Hem, ala Hem engel; prijse Hem, ala Hem legre.  3. Prijse Hem, zon nanga moen; prijse Hem, ala oen stari foe leti.
Open. 12:3-4 En wan tra marki ben sori hemsrefi na ini hemel; en loekoe, wan bigi redi draak disi ben abi sebi hede nanga tien toetoe, en a ben abi sebi kroon na tapoe dem hede foe hem.  4. En hem tere ben srepi di foe drie pisi foe dem stari foe hemel, en a ben trowe dem go na tapoe grontapoe; en da draak ben tanapoe na fesi foe da oema disiben klari foe meki, foe swari hem pikin so esi leki a ben sa meki hem Si moro fara Job 38:7

D. 
Dem wroko nanga dem dienst

1. 
Dem wroko na ini hemel:

a. 
Dem aanbegi Gado:

I Kon. 22:19 En a ben taki: Foe dat'ede, jere now da woortoe foe MASRA; Mi ben si MASRA sidon na Hem kownoe-stoeroe, en da heri legre foe hemel ben tanapoe na Hem sei na Hem letianoesei nanga Hem kroektoeanoesei.

Ps. 29:1-2 1. Gi na MASRA, O oen maktiwan, gi na MASRA glori nanga tranga.  2. Gi MASRA da glori disi de fiti Hem nem; aanbegi MASRA na ini da moi foe santa-fasi.

Jes. 6:3 Santa, santa, santa de MASRA foe dem legre; heri grontapoe de foeroe nanga Hem glori

Open. 4:8 Santa, santa, santa, Masra Gado Almakti, Hem disi ben de, en disi de, en disi sa de.

Open. 19:4 En dem twenti na fo gransoema nanga dem fo meti ben fadon en dem ben aanbegi Gado, disi ben sidon na da kownoe-stoeroe taki: Amen. Halleluja!
B. 
Dem loekoe na da pipel foe Gado:

Lk. 12:8-9 8. Moro fara, Mi taki gi oen taki: Da soema disi sa bekenti Mi na fesi foe libisoema, so srefi Soemapikin sa bekenti hem na fesi foe dem engel foe Gado;  9. Ma da soema disi no sa bekenti Soemapikin na fesi foe libisoema, Soemapikin no sa bekenti hem na fesi foe dem engel foe Gado.

Lk. 15:10 So srefi, Mi taki gi oen taki: Dem sa prisiri na fesi foe dem engel foe Gado abra wan sondoe soema disi drai hem libi.

I Kor. 4:9 Bikasi mi denki dati Gado ben seti wi, dem apostel, laasti leki soema dem besroiti moesoe dede; bikasi dem meki wi tron wan sani disi grontapoe nanga dem engel nanga dem libisoema sa loekoe na tapoe.

I Kor. 11:10 Foe dat'ede wan oema moesoe abi wan makti na tapoe hem hede, bikasi foedem engel.

I Tim. 5:21 Mi komanderi joe na fesi foe Gado,  nanga Masra Jezus Kristus srefi, nanga dem engel disi A ben verkisi, foe joe doe dem sani disi sondro foe koti kroetoe na fesi efoe foe loekoe na soema persoon.

I Pet. 1:12 Dem ben kom froestan disi, no gi demsrefi, ma gi wi disi dem ben dini, di dem ben taki dem sani disi gi oen, di dem ben preiki da boen njoensoe gi oen doro da Santa Jeje disi A ben seni komopo foe hemel, dem sani disi dem engel srefi ben wani sabi.
c. 
Dem loekoe na ini da profeti plan foe Gado: Dan. 12:5-6 5. Dan mi, Daniël, ben loekoe, en loekoe, dem tra toe soema ben tanapoe, da wan na da sjoro disi foe da liba, en da trawan na da sjoro dati foe da liba.  6. En wan foe dem ben taki gi da man disi ben weri linnen krosi disi ben de na tapoe dem watra foe da liba taki: O langa a sa de te leki da kaba foe dem wondroe disi?
d. 
Dem prisiri na ini dem wroko foe Gado:

1. 
Hem wroko na ini da schepping:

Job 38:7 Di dem stari foe mamanten ben singi makandra, en ala dem manpikin foe Gado ben bari nanga prisiri?  

Open. 4:11 Joe de waarti, O Masra, foe kisi glori nanga bigi nem nanga krakti; bikasi Joe ben meki alasani, en dem de, en Joe ben meki dem foe Joe prisiri ede
2. 
Dem prisiri na ini Hem wroko na ini verloesoe

I Tim. 3:16 En sondro foe stree, da kibri-tori foe Gado-fasi de bigi: Gado ben kom sori Hemsrefi na skin-fasi; A ben kom regtvaardiki na ini da Jeje; dem engel ben si Hem; dem ben preiki Hem gi dem heiden soema; dem ben bribi na Hem tapoe na grontapoe, en A ben go na loktoe na ini glori.

Open. 5:11-12 11. En Mi ben loekoe, en Mi ben jere da stem foe foeroe engel lontoe dakownoe-stoeroe nanga dem libisani nanga dem gransoema; en dem nomroe ben de tien doesoen tron tien doesoen nanga doesoen foe dem doesoen;  12. En dem ben taki nanga wan tranga stem taki: Waarti de da Lam disi ben dede foe kisi krakti nanga goedoe nanga sabi nanga tranga nanga bigi nem nanga glori nanga blesi.
e. 
Dem doe da wani foe Gado:

Gen. 28:12 En a ben dren, en loekoe, wan trapoe ben seti na grontapoe, en da tapoesei foe hem ben doro te na hemel; en loekoe, dem engel foe Gado ben kren en saka na hem tapoe.

Ps. 103:20 Blesi MASRA, oen engel foe Hem, disi de makti na ini dem tranga, disi doe Hem komanderi, en disi arki na da stem foe Hem woortoe.

Dan. 7:10 Wan faja-liba ben komopo na Hem fesi; doesoen tron doesoen ben dini Hem, en tien doesoen tron tien doesoen ben tanapoe na Hem fesi; en dem seti da kroetoe, en dem opo dem boekoe.
F. 
Dem si da hatibron foe Gado: Open. 14:10 Da srefi soema dati sa dringi foe da wini foe da hatibron foe Gado, disi A kanti sondro foe moksi hem nanga watra na ini da kan foe Hem hatibron; en a sa kisi pina nanga faja nanga swarfoe na fesi foe dem santa engel en na fesi foe da Lam;
2. 
San dem doe na grontapoe:

a. 
Dem jepi dem bribiwan:

Heb. 1:14 Dem no de alamala dinari-jeje disi A ben seni go foe dini dem soema disi sa kisi verloesoe leki wan erfenis?

Open. 22:16   Mi, Jezus, ben seni Mi engel foe getuigi gi oen abra dem sani disi na ini dem kerki. Mi de da loetoe nanga da bakatem pikin foe David, nanga da brinki stari foe mamanten.
1. 
Dem gi informatie, dem gi leri, en dem sori da betekenis foe da wani nanga dawoortoe foe Gado: Meki wi loekoe na wantoe soema disi ben kisi da jepi disi komopo foe dem engel:

a. 
Daniel:

Dan. 7:16 Mi ben kom krosibei na wan foe dem disi ben tanapoe krosibei, en mi ben aksi hem san de troe foe ala dem sani disi. So a ben taigi mi, en a ben meki mi kom sabi san dem sani wani taki.

Dan. 10:5. Dan mi ben opo mi ai, en mi ben loekoe, en loekoe, wan mansoema ben weri linnen krosi, en wan gowtoe leriboeba foe da fini gowtoe foe Ufaz ben de lontoe hem bere;, 11. En a ben taki gi mi taki: O Daniël, da man disi Gado de lobi toemoesi, froestan dem woortoe disi mi taki gi joe, en tanapoe leti-opo; bikasi dem ben seni mi kom now na joe. En di a ben taki da woortoe disi gi mi, mi ben tanapoe nanga beifi.
b. 
Zacharia: 

Zach. 1:9, 13-14, 19 En da engel disi ben taki nanga mi ben piki taki: Mi sa sori joe san disi wani taki.   13. En MASRA ben piki da engel disi ben taki nanga mi nanga boen woortoe, woortoe foe troostoe.  14. So da engel disi ben taki nanga mi ben taki: Bari taki: So MASRA foe dem legre de taki: Mi de djaroesoe foe Jerusalem nanga Sion nanga wan toemoesi bigi djaroesoe.19. En mi ben aksi da engel disi ben taki nanga mi taki: San na disi? En a ben piki mi taki: Disi de dem toetoe disi ben panja Juda, Israël nanga Jerusalem.

Zach. 2:3 En loekoe, da engel disi ben taki nanga mi ben go na fesi, en wan tra engel ben komopo foe miti hem.

Zach. 4:1, 4-5 1. En da engel disi ben taki nanga mi ben kom baka, en a ben wiki mi, leki joe wiki wan mansoema disi ben sribi.4. So mi ben piki en mi ben taki gi da engel disi ben taki nanga mi taki: San na dem sani disi, mi masra?  5. Dan da engel disi ben taki nanga mi ben piki mi taki: Joe no sabi san na dem sani disi? En mi ben taki: Nono, mimasra.

Zach. 5:5-10 5. Dan da engel disi ben taki nanga mi ben go na fesi, en a ben taki gi mi taki: Opo joe ai now, en si san na disi di sa go na fesi.  6. En mi ben aksi: San na disi? En a ben piki taki: A de wan efa disi de go na fesi. En a ben taki moro fara taki: Disi de gersi dem na tapoe heri grontapoe.  7. En loekoe, wan talenti foe lood ben opo; en wan oema ben sidon na ini da efa.  8. En a ben taki: Disi de takroedoe. En a ben trowe hem na mindri foe da efa; en a ben trowe da wegi foe da lood na tapoe hem mofo.  9. Dan mi ben opo mi ai, en loekoe, toe oema ben komopo, en da winti ben de na ini dem frei, en dem ben abi frei leki dem frei foe wan ooievaar; en dem ben opo da efa na mindri foe grontapoe nanga hemel.  10. Dan mi ben aksi da engel disi ben taki nanga mi taki: Pe dem soema disi tjari da efa go?

Zach. 6:4-5 4. Dan mi ben aksi da engel disi ben taki nanga mi taki: San na disi, mi masra?  5. En da engel ben piki mi taki: Disi de dem fo jeje foe dem hemel, disi go na fesi di dem ben tanapoe na fesi foe da MASRA foe heri grontapoe.
c. 
Zacharias: Lk. 1:11-17  11. En a kom si wan engel foe Masra tanapoe na da letianoesei foe da altari foe switi smeri sani.  12. En di Zacharias ben si hem, a ben skreki en a ben kom frede toemoesi.  13. Ma da engel ben taki gi hem taki: No frede, Zacharias, bikasi Gado ben jere joe begi; en joe wefi Elisabet sa meki wan manpikin gi joe, en joe sa kari hem nem Johannes.  14. En joe sa breiti en abi bigi prisiri, en foeroe soema sa breiti te hem mama sa meki hem.  15. Bikasi a sa abi bigi nem na ini da ai foe Masra, en a no sa dringi wini efoe ibri sortoe tranga dringi, en a sa foeroe nanga da Santa Jeje bigin foe da tem a de na ini hemmama bere.  16. En a sa meki foeroe pikin foe Israël drai kom na Masra dem Gado.  17. En a sa go na Hem fesi na ini da jeje nanga da krakti foe Elia, foe drai dem hati foe dem tata kom na dem pikin, en drai dem tranga jesi soema kom na da koni foe dem regtvaardiki soema; foe meki wan folkoe kom klari gi Masra.
d. 
Maria: 

Lk. 1:26-33 26. Na di foe siksi moen, Gado ben seni da engel Gabriël go na wan foto na Galilea disi dem kari Nazaret,  27. Foe go na wan krin wendje disi ben ondertrouw nanga wan man dem kari Jozef, disi ben de foe da oso foe David; en da nem foe da wendje ben de Maria.  28. En da engel ben kom na ini na hem, en a ben taki: Odi, joe disi Gado blesi, Masra de nanga joe; joe de blesi na mindri foe oemasoema.  29. En di a ben si hem, a ben verwondroe na hem taki, en a ben prakseri na ini hem hede sortoe odi disi de.  30. En da engel ben taki gi hem taki: No frede, Maria; bikasi joe ben feni gnade na ini da ai foe Gado.  31. En loekoe, joe sa hori bere, en joe sa meki wan manpikin, en joe sa kari hem nem Jezus.  32. A sa de bigi, en dem sa kari Hem da Manpikin foe da Moro Hei Wan, en Masra Gado sa gi Hem da kownoe-stoeroe foe Hem tata David;  33. En A sa de basi na tapoe da oso foe Jakob foe teego; en Hem kownoekondre noiti sa kaba.
e. 
Jozef

Mt. 1:20 Ma di a ben prakseri so, loekoe, da engel foe Masra ben sori hemsrefi na hem na ini wan dren, en a ben taki: Jozef, joe manpikin foe David, joe no moesoe frede foe teki Maria leki joe wefi; bikasi da bere foe hem ben komopo foe da Santa Jeje.

Mt. 2:13, 19 En di dem ben gowe, loekoe, da engel foe Masra ben sori hemsrefi na Jozef na ini wan dren, en a ben taki: Opo, teki da jongoe pikin nanga Hem mama, en lon gokibri na Egyptikondre, en tan drape te leki mi taigi joe; bikasi Herodes sa soekoe da jongoe pikin foe kiri Hem. 19. Ma baka da dede foe Herodes, loekoe, wan engel foe Masra ben sori Hemsrefi gi Jozef na ini Egypti na ini wan dren.
f. 
Dem skapoeman: Lk. 2:9-12 9. En loekoe, da engel foe Masra ben kom na dem tapoe, en da glori foe Masra ben skijn lontoe dem, en dem ben frede toemoesi.  10. En da engel ben taki gi dem taki: No frede, bikasi loekoe, mi tjari wan boen boskopoe foe bigi prisiri kom disi de gi ala pipel. 11. Bikasi tide na ini da foto foe David da Verloesoeman ben kom gebore, disi de Kristus, da Masra.  12. En disi sa de wan marki gi oen: Oen sa feni da pikin domloe na ini broko krosi, en A didon na ini wan baki pe meti de njan.
g. 
Dem oema na da grebi: 

Lk. 24:4-7 4. En a ben pasa so dati di dem hede ben dangra foe da tori disi, dan loekoe, toe mansoema ben tanapoe na dem sei disi ben weri brenki krosi.  5. En dem ben frede, en di dem ben boigi dem fesi na gron, dem ben taki gi dem taki: Foe san'ede oen soekoe wan libisoema na mindri foe dem dede wan?  6. A no de dja, ma A ben opo baka; membre fa A ben taki gi oen di A ben de na ini Galilea ete.  7. En A ben taki: Dem sa gi Soemapikin abra na da anoe foe sondoe soema, en dem sa kruisi Hem, en di foe drie dei, A sa opo baka.
h. 
Dem apostel: Tori 1:10-11 10. En dem ben loekoe dorodoro na hemel di A ben go na loktoe, en loekoe, toe mansoema disi ben weri weti krosi ben tanapoe na dem sei;  11. En dem ben taki toe taki: Oen mansoema foe Galilea, foe san'ede oen loekoe dorodoro na hemel? Da srefi Jezus, disi komopo foe oen go na hemel sa kom baka na da srefi fasi disi oen ben si Hem go nahemel.
i. 
Filippus: Tori 8:26 En da engel foe Masra ben taki gi Filippus taki: Opo, en go na da zuid na da pasi disi de go foe Jerusalem te leki Gaza, disi de wan santi presi.
j. 
Cornelius: Tori 10:3-6  3. Na drie joeroe bakadina so, a ben si wan engel foe Gado kom na hem na ini wan visioen, en a ben taki gi hem taki: Cornelius.  4. En di a ben loekoe na hem tapoe, a ben frede, en a ben taki: San na disi, Masra? En a ben taki gi hem taki: Joe begi nanga da moni disi joe gi na potisoema ben kom leki wan sani foe membre na fesi foe Gado.  5. En now seni mansoema go na Joppe en kari Simon kom, disi hem tra nem de Petrus;  6. A tan nanga wan Simon disi wroko nanga metiboeba, disi oso de na da zee kanti; a sa taigi joe san joe moesoe doe.
k. 
Johannes

Open. 17:1, 7 1. En wan foe dem sebi engel disi ben abi dem sebi kan ben kom taki nanga mi, en a ben taki gi mi taki: Kom dja; mi sa sori joe da kroetoe foe da bigi hoeroe-oema disi sidon na tapoe foeroe watra.  7. En da engel ben taki gi mi taki: Abra san joe ben verwondroe? Mi sa taigi joe da kibri-tori foe da oema, en foe da meti disi de tjari hem, disi abi dem sebi hede nanga tien toetoe.

Open. 21:9 En wan foe dem sebi engel disi ben abi dem sebi kan foeroe nanga dem laasti sebi pesti-siki ben kom taki nanga mi, en a ben taki: Kom dja; mi sa sori joe da bruid, da wefi foe da Lam.
2. 
Dem engel kibri wi:

Ps. 34:8 Da engel foe MASRA de meki kampoe lontoe dem soema disi de frede Hem, en A verloesoe dem.

Ps. 91:11 Bikasi A sa gi Hem engel opdrakti abra joe, foe kibri joe na ini ala joe pasi.
Dr. Billie Graham ben skrifi wan tori na ini Angels: God’s Special Agents, bl. 3 taki: Rev. John G. Paton, wan zendeling na da Njoen Hebredes Eilanti, ben taki abra fa dem engel ben kibri hem.  Wan hipi foe dem soema disi ben libi dem ben kom lontoe hem oso wan neti, en dem ben besroiti foe bron da oso en kiri hem famiri.  John Paton nanga hem wefi ben begi da heri neti langa dati Gado sa verloesoe dem.  Di moesoedei ben kom, dem ben verwondroe foe si dem feanti waka gowe.  Dem ben gi Gado grantangi foe verloesoe dem.


Wan jari moro lati, da kaptein foe da folkoe ben drai hem libi, en Mr. Paton ben aksi hem abra da tori - san ben hori hem mansoema so dati dem no ben bron da oso en kiri dem.  Da kaptein ben piki baka: Soema ben de ala dem mansoema disi joe ben abi nanga joe?  Da zendeling ben piki taki: No wan soema ben de boiti mi nanga mi frow.  Da kaptein ben stree dati dem ben si omeni hondro mansoema leki waktiman - bigi man nanga brinki krosi nanga howroe na ini dem anoe.  Dem ben go lontoe da presi foe da zendeling so dati dem man ben frede foe val aan.  Na da momenti dati, Mr. Paton ben sabi dati Gado ben seni Hem engel kom foe hori hem na libi.  Da kaptein ben taki dati no wan tra fasi de foe froestan da tori.  A no de mogelijk dati Gado ben seni wan legioen foe dem engel kom foe hori Hem dinari na libi?

a. 
Dem engel ben kibri Lot foe dem Sodomiet soema: Gen. 19:10-11 10. Ma dem man ben langa dem anoe, en dem ben hari Lot kom na ini da oso na dem, en dem ben tapoe da doro.11. En dem ben strafoe dem man disi ben de na doromofo foe da oso, meki dem kom breni, dem pikinwan nanga dem bigiwan, so dati dem ben kom weri foe soekoe da doromofo.
b. 
Dem engel ben kibri Elisa foe dem Syrier soema: II Kon. 6:15-17  15. En di da dinari foe da man foe Gado benopo froekoe mamanten, en a ben go na doro, loekoe, wan legre nanga asi nanga asiwagi  toe ben kom lontoe da heri foto. En hem dinari ben taki gi hem taki: Heloe foe oen, mi masra! San wi sa doe?  16. En a ben piki taki: No frede; bikasi dem soema disi de nanga wi de moro foeroe leki dem soema disi de nanga dem.  17. En Elisa ben begi taki: MASRA, mi begi joe, opo hem ai, foe a kan si. En MASRA ben opo dem ai foe da jongoe man, en a ben si; en loekoe, da bergi ben foeroe nanga asi nanga asiwagi foe faja lontoe Elisa.
c. 
Dem troostoe soema:

1. 
Elia: I Kon. 19:5 En di a ben didon sribi na ondro wan juniper bon, loekoe, wan engel ben kom meri hem, en a ben taki gi hem taki: Opo, kom njan.
2. 
Paulus: Tori 27:24 En a ben taki: No frede, Paulus, joe moesoe kom na fesi foe da Keizer; en loekoe, Gado ben gi joe ala dem soema disi waka nanga joe na ini da sipi.
d. 
Dem verloesoe:

Tori 5:19 Ma na neti, wan engel foe Masra ben opo dem doro foe da doengroe-oso, en a ben tjari dem komopo, en a ben taki:

Tori 12:7 Ma na neti, wan engel foe Masra ben opo dem doro foe da doengroe-oso, en a ben tjari dem komopo, en a ben taki:
e. 
Dem jepi na da momenti foe dede: Lk. 16:22 En a ben pasa so dati da poti begiman ben dede, en dem engel ben kom tjari hem go na Abraham sei; en da goedoeman ben dede toe, en dem ben beri hem;
b. 
Dem wroko nanga dem lasiwan:

1. 
Dem ben kroetoe dem Egypti soema: 

Ex. 12:13, 23 13. En da broedoe sa de wan marki gi oen na tapoe dem oso pe oen de tan; en te Mi si da broedoe, Mi sa abra pasa oen, en da pestisiki no sa kom na oen tapoe foe figi oen poeroe te Mi sa naki da kondre foe Egypti. 23. Bikasi MASRA sa waka go foe naki dem Egypti soema; en te A si da broedoe na tapoe da doro en na tapoe dem toe sei postoe, A sa abra pasa da doro, en A no sa gi pasi na da kiriman foe kom na ini oen oso foe naki oen.
2. 
Dem ben kroetoe dem soema foe Sodom: Gen. 19:13 Bikasi wi sa figi da presi disi poeroe, bikasi da klagi foe dem ben kom bigi na fesi foe MASRA, en MASRA ben seni wi kom foe figi hem poeroe.
3. 
Dem ben kroetoe dem Assyrier soema: II Kon. 19:35  En a ben pasa so dati na da neti dati, dan da Engel foe MASRA ben go na doro, en a ben naki wan hondro nanga aiti tenti na feifi doesoen fetiman kiri na ini da kampoe foe Assur. En di dem ben opo froekoe mamanten, loekoe, dem alamala ben de soso dedesoema. 
4. 
Dem ben kroetoe Herodes: Tori 12:23 En wantemwantem da engel foe Masra ben naki hem, bikasi a no ben gi Gado da glori; en woron ben njan hem, en a ben dede.
5. 
Dem sa kroetoe grontapoe na ini da tem foe bigi trobi:

a. 
Dem sa hori baka dem fo winti foe hemel: Open. 7:1 En baka dem sani disi, mi ben si fo engel disi ben tanapoe na dem fo hoekoe foe grontapoe, en dem ben hori dem fo winti foe grontapoe, so dati da winti no ben sa blo na tapoe grontapoe efoe na tapoe da zee efoe na tapoe iniwan bon.
b. 
Dem taki foe dem sebi trompeti kroetoe: Open. 8:2 En mi ben si dem sebi engeldisi ben tanapoe na fesi foe Gado, en dem ben gi dem sebi trompeti.
c. 
Dem trowe Satan komopo foe hemel: Open. 12:7-8 7. En wan feti ben de na ini hemel; Michaël nanga hem engel ben feti agensi da draak; en da draak nanga hem engel ben feti,  8. Ma dem no ben wini, en no wan presi ben de moro gi dem na ini hemel.  
d. 
Dem ben taki dati hel sa wakti dem lasiwan foe teego: Open. 14:10 Da srefi soema dati sa dringi foe da wini foe da hatibron foe Gado, disi A kanti sondro foe moksi hem nanga watra na ini da kan foe Hem hatibron; en a sa kisi pina nanga faja nanga swarfoe na fesi foe dem santa engel en na fesi foe da Lam;
e. 
Dem taki na fesi dati Babylon sa fadon: Open. 14:8 En wan tra engel ben go na hem baka, disi ben bari taki: Babylon ben fadon, fadon, da bigi foto dati, bikasi a ben meki ala natie dringi da wini foe da hatibron foe hem hoeroedoe.
f. 
Dem taki dati Babylon ben fadon kaba: Open. 18:1-2 1. En baka dem sani disi, mi ben si wan tra engel saka komopo foe hemel disi ben abi bigi makti, en grontapoe ben kom leti nanga Hem glori.  2. En a ben bari nanga wan makti tranga stem taki: Babylon da bigiwan ben fadon, fadon, en a ben tron da tanpresi foe dem takroe jeje, en da kibripresi foe ibri fisti winti, en wan koi foe ibri doti  ferfloekoe fowroe.
g. 
Dem kanti dem sebi kan kroetoe: Open. 15:1 En mi ben si wan tra marki na ini hemel, wan bigi wondroe-marki; sebi engel disi ben abi dem sebi laasti pesti-siki; bikasi na ini dem da hatibron foe Gado de foeroe.
h. 
Dem taki abra Harmageddon: Open. 19:17 En mi ben si wan engel disi ben tanapoe na ini da zon; en a ben bari nanga wan tranga stem gi ala dem fowroe disi de frei na mindri foe hemel taki: Kom makandra na da njanjan foe da bigi Gado;
i. 
Dem kom nanga Jezus Kristus te A sa kom baka: II Tess. 1:7-8  7. En foe oen disi ben pina foe abi rostoe nanga wi, te Masra Jezus sa sori Hemsrefi foe hemel nanga dem makti engel foe Hem,  8. En nanga faja-vlam A sa teki revensi na tapoe dem soema disi no sabi Gado, en disi no gi jesi na da boen njoensoe foe wi Masra Jezus Kristus,
j. 
Dem sa tjari dem lasiwan makandra foe go na hel: Mt. 13:39-43 39. Da feanti disi ben zaai dem de didibri; da kotitem de da kaba foe grontapoe; en dem kotiman de dem engel.  40. Foe dat'ede so leki dem sa tjari dem takroe pransoen kom makandra, en bron dem na ini faja, so a sa de na da kaba foe da grontapoe disi.  41. Soemapikin sa seni Hem engel kom, en dem sa poeroe ala dem sani komopo disi de takroe foe Hem kownoekondre, en dem disi doe sondoe;  42. En A sa trowe dem na ini da faja onfoe; drape dem sa bari krei en kaw tifi.  43. Dan dem regtvaardiki wan sa brinki leki da zon na ini da kownoekondre foe dem Tata. Da soema disi abi jesi foe jere, meki hem jere
k. 
Dem tai satan foe go na ini da peti disi no abi gron: Open. 20:1 En mi ben si wan engel saka komopo foe hemel, disi ben abi da sroto foe da peti disi no abi gron nanga wan bigi keti na ini hem anoe.
C. 
Abra Israel:

1. 
Dem engel ben feti gi Israel: Richt. 5:20 Dem ben feti komopo foe hemel, dem stari na ini dem pasi ben feti agensi Sisera.
2. 
Dem ben gi da wet na Israel:

Deut. 33:2 En a ben taki: MASRA ben komopo foe Sinai, en A ben opo foe Seïr kom na dem; A ben skijn komopo foe da bergi Paran, en A ben kom nanga tien doesoen foe dem santawan foe Hem; wan faja-wet ben komopo foe Hem letianoe gi dem.

Tori 7:53 Oen ben kisi da wet disi dem engel ben tjari kom, ma oenoe no ben hori hem.

Gal. 3:19 Dan sortoe wroko da wet abi? A ben poti na tapoe bikasi foe sondoe ede, te leki da siri sa kom disi ben kisi da pramisi kaba; en Gado ben gi da wet doro dem engel na ini da anoe foe wan mindriman.

Heb. 2:2 Bikasi efoe da woortoe disi dem engel ben taki ben tan faste, en ibri sondoe nanga tranga jesi ben kisi wan paiman disi de fiti;
3. 
Dem stampoe dem 144.000 Israeliet: Open. 7:1-3   1. En baka dem sani disi, mi ben si fo engel disi ben tanapoe na dem fo hoekoe foe grontapoe, en dem ben hori dem fo winti foe grontapoe, so dati da winti no ben sa blo na tapoe grontapoe efoe na tapoe da zee efoe na tapoe iniwan bon.  2. En mi ben si wan tra engel opo komopo foe da oost, disi ben abi da stampoe foe da libilibi Gado; en a ben bari nanga wan tranga stem na dem fo engel, disi ben abi pasi foe gi mankeri na grontapoe nanga da zee,  3. Taki: No gi grontapoe mankeri, efoe da zee, efoe dem bon te leki wi ben stampoe dem dinari foe wi Gado na tapoe dem fesi-hede.
4. 
Dem sa tjari getrouw Israel kom baka: Mt. 24:31 En A sa seni Hem engel kom nanga wan bigi bari foe wan trompeti, en dem sa meki dem soema disi A benverkisi kom makandra foe dem fo winti-presi, komopo foe wan kaba-pisi foe hemel te doro da tra kaba-pisi.
D. 
Dem wroko foe dem engel nanga Jezus Kristus:

1. 
Dem aanbegi Hem: Heb. 1:6 En ete wan leisi, di A ben tjari da fosi-gebore kom na grontapoe, A ben taki: En meki ala dem engel foe Gado aanbegi Hem.
2. 
Dem engel ben meki doro Hem en foe Hem toe: Kol. 1:16-17 16. Bikasi doro Hem alasani ben meki kaba, dem sani na ini hemel nanga grontapoe, dem sani disi joe kan si nanga dem sani disi joe no kan si, alwasi dem de kownoe-stoeroe efoe hedeman efoe fesiman efoe maktiwan; A ben meki alasani, en A ben meki dem foe Hem ede.  17. En A de na fesi foe alasani, en doro Hem alasani hori demsrefi makandra.
3. 
Dem ben taki na fesi foe Hem geboorte:  Mt. 1:20-21 20. Ma di a ben prakseri so, loekoe, da engel foe Masra ben sori hemsrefi na hem na ini wan dren, en a ben taki: Jozef, joe manpikin foe David, joe no moesoe frede foe teki Maria leki joe wefi; bikasi da bere foe hem ben komopo foe da Santa Jeje.  21. En a sa meki wan manpikin, en joe sa kari hem nem JEZUS, bikasi A sa verloesoe Hem pipel foe dem sondoe.
Lk. 1:31 En loekoe, joe sa hori bere, en joe sa meki wan manpikin, en joe sa kari hem nem Jezus.
4. 
Dem ben taki foe Hem geboorte: Lk. 2:9-13 9. En loekoe, da engel foe Masra ben kom na dem tapoe, en da glori foe Masra ben skijn lontoe dem, en dem ben frede toemoesi.  10. En da engel ben taki gi dem taki: No frede, bikasi loekoe, mi tjari wan boen boskopoe foe bigi prisiri kom disi de gi ala pipel. 11. Bikasi tide na ini da foto foe David da Verloesoeman ben kom gebore, disi de Kristus, da Masra.  12. En disi sa de wan marki gi oen: Oen sa feni da pikin domloe na ini broko krosi, en A didon na ini wan baki pe meti de njan.  13. En wantem wan bigi hipi legre komopo foe hemel kom nanga da engel, en dem ben prijse Gado taki: 
5. 
Dem ben jepi kibri Hem:

Ps. 91:11 Bikasi A sa gi Hem engel opdrakti abra joe, foe kibri joe na ini ala joe pasi.

Mt. 2:13 En di dem ben gowe, loekoe, da engel foe Masra ben sori hemsrefi na Jozef na ini wan dren, en a ben taki: Opo, teki da jongoe pikin nanga Hem mama, en lon go kibri na Egyptikondre, en tan drape te leki mi taigi joe; bikasi Herodes sa soekoe da jongoe pikin foe kiri Hem.
6. 
Dem ben dini Hem na ini da woestijn: Mt. 4:11 Dan didibri ben libi Hem, en loekoe, dem engel ben kom en dini Hem.
7. 
Dem ben dini Hem na ini da djari foe Getsemane: Lk. 22:43 En wan engel ben komopo foe hemel, kom na Hem foe gi Hem tranga.
8. 
Dem ben lolo da grebi-ston komopo: Mt. 28:2 En loekoe, wan bigi aardbeifi ben pasa, foe di da engel foe Masra ben saka komopo foe hemel, en a ben kom lolo da ston komopo foe da doromofo, en a ben sidon na hem tapoe.
9. 
Dem taki abra hem opo baka: Mt. 28:6 A no de dja; bikasi A ben opo baka, so leki A ben taki. Kom, loekoe da presi pe Masra ben didon.
10. 
Dem ben taki dati A sa kom baka: Tori 1:10-11 10. En dem ben loekoe dorodoro na hemel di A ben go na loktoe, en loekoe, toe mansoema disi ben weriweti krosi ben tanapoe na dem sei;  11. En dem ben taki toe taki: Oen mansoema foe Galilea, foe san'ede oen loekoe dorodoro na hemel? Da srefi Jezus, disi komopo foe oen go na hemel sa kom baka na da srefi fasi disi oen ben si Hem go na hemel.
11. 
Dem sa kom baka nanga Hem te A sa kom baka di foe toe leisi: II Tess. 1:7-8 7. En foe oen disi ben pina foe abi rostoe nanga wi, te Masra Jezus sa sori Hemsrefi foe hemel nanga dem makti engel foe Hem,  8. En nanga faja-vlam A sa teki revensi na tapoe dem soema disi no sabi Gado, en disi no gi jesi na da boen njoensoe foe wi Masra Jezus Kristus,
12. 
Dem saka totaal na Hem ondro: I Pet. 3:22 Disi ben go na ini hemel, en disi de na da letianoesei foe Gado, en dem engel nanga dem maktiwan nanga dem trangawan de saka na Hem ondro.
Dr. Lewis S. Chafer taki foe Dr. Cooke na ini Systematic Theology, Vol. II bl. 22 taki: Fa dem engel ben de alatem nanga da Verloesoeman di A ben wroko na mindri libisoema.  Di A ben gebore, dem ben taki abra dati, en nanga breiti singi dem ben taigi da boen njoensoe gi heri grontapoe.  Na ini Hem tesi dem sorgoe foe Hem; di A ben opo baka, dem ben de dem fosi wan foe taki foe dati, di A ben bo na loktoe, dem ben go nanga Hem leki dem Masra, en te A sa kom baka foe kroetoe grontapoe, dem sa de ete wan leisi nanga Hem.  Fa dem ben prakseri abra san dem ben si, fa dem ben breiti foe san dem ben si na ini hemel so wel leki na grontapoe, na ini da wroko foe Kristus nanga Hem wroko foe bai wi baka, en fa A de Gado nanga libisoema.


Gado leki wan libisoema.  Disi ben de wan njoen sani gi dem.  Dem ben si da Pikin naini Hem glori, ma noiti leki wan libisoema.  Fa A ben saka Hemsrefi.  A ben gi jesi na Hem egi wet leki A ben de wan schepsel, en nanga da fasi foe wan dinari!  Dem ben si Hem leki basi foe da heelal; ma noiti leki wan lid foe da heelal.  Dem ben si Hem miti Satan nanga stree nanga tesi.  Disi ben de wan njoen sani.  Dem ben si Hem hati bron na tapoe da bigi feanti en fringi hem go lasi, ma noiti dem ben si Hem saka na ondro foe ondrofini tesi; da soema disi ben kori omeni miljoen foe pori foe teego doro hem koni fasi nanga hem krakti. dem ben si Hem pina na ondro da veragti nanga da klagi foe sondari.  Disi ben de wan njoen sani.  Dem ben si omeni miljoen breiti jeje aanbegi Hem, en lobi Hem, ma noiti dem ben si Hem egi schepsel veragti Hem, en kosi Hem, en misbruiki Hem.  Noiti dem ben si Hem pina na ini Getsemane, en kruisi na mindri foe toe foefoeroeman.  Dem ben si Hem breiti nanga glori, ma foe jere Hem djeme, foe jere Hem bari fosi A dede, en foe si Hem leki wan dedeskin tapoe nanga broedoe, disi ben de wan njoen sani.  En ala disi foe verloesoe da grontapoe disi ben kom na opstand agensi Hem.  Sortoe lobi de disi!  En foe si Hem, baka ala dem sani disi, teki wan njoen fasi foe glori na ini da natuur foe wan libisoema.  Disi ben de wan njoen sani na ini da moreel geschiedenis foe da heelal.  Dem ben si omeni sani foeroe nanga kibri-tori, verwondroe, wan baka trawan te leki dem kom na da top nanga da aanwezigheid foe teego foe da Gado-mansoema, disi abi glori disi foeroe dem hemel foe hemel srefi.  Omeni hoofdstuk foe leri ben de foe denki, foe prakseri, dem kibri waarheid, dem fasi foe Gado disi de volmaakt, disi noiti dem ben sabi ma disi sori demsrefi nanga moro glori te foe teego!

E. 
Pe dem sa tan foe teego

1. 
Dem sa tan na ini da Njoen Jerusalem nanga dem soema disi Gado verkisi

Heb. 12:22-23 22. Ma oen ben kom na da bergi Sion, en na da foto foe da libilibi Gado,da Jerusalem foe hemel, nanga wan hipi foe engel disi oen no man teri,  23. Na da komakandra nanga da kerki foe dem fosi-gebore, disi de skrifi kaba na ini hemel, en na Gado da Kroetoeman foe ala soema, nanga dem jeje foe dem opregti soema disi A ben meki volmaakt.

Open. 22:10-12 10. En a ben taki gi mi taki: No stampoe dem woortoe foe da profeti-taki foe da boekoe disi; bikasi da tem de krosibei.  11. Hem disi no de opregti, meki hem tan sondro opregti fasi; en hem disi de fisti, meki hem tan fisti ete; en hem disi de regtvaardiki, meki hem de regtvaardiki ete, en hem disi de santa, meki hem de santa ete.  12. En loekoe, Mi de kom es'esi; en Mi paiman de nanga Mi, foe gi ibri soema so leki hem wroko sa de.
2. 
Foe leri foe teego abra da gnade foe Gado disi dem verkisiwan sori: Wi feni wan foe dem hoofd reden disi wi de na ini da tem foe gnade foe Gado gi ala soema disi drai dem libi na ini da boekoefoe Efesi.

Efesi 2:4-7  4. Ma Gado, disi abi foeroe sari-hati, bikasi foe da bigi lobi disi A ben abi di A lobi wi,  5. Alwasi wi ben dede kaba na ini wi sondoe, A ben gi wi libi makandra nanga Kristus, (doro gnade oen kisi verloesoe;)  6. En A ben opo wi makandra, en A ben meki wi sidon makandra na ini dem hemel na ini Kristus Jezus;  7. So dati na ini dem jari disi sa kom, A kan sori da toemoesi bigi goedoe foe Hem gnade na ini Hem boen-hati gi wi na ini Kristus Jezus.

Efesi 3:10-11 10. So dati now doro da kerki dem maktiwan nanga dem kraktiwan na ini dem hemel presi sa kom sabi da bigi koni foe Gado.  11. A ben besroiti kaba foe doe disi na ini Jezus Kristus wi Masra fosi tem ben bigin.
Wi no twijfel dati te dem engel si da gnade a sa de wan jepi gi dem.  Efoe dem de so hipi leki wi denki, ibri soema disi drai hem libi sa abi wan groepoe foe omeni miljard engel foe jere hem getuigi.

Hoofdstuk 6 - Da Fasi foe dem Takroe Jeje
Dem nem foe dem takroe jeje (fadon engel)
1. 
Shedim:

Deut. 32:17 Dem ben meki ofrandi gi dem takroe jeje, en no gi Gado; foe gi dem gado disi dem no ben sabi, foe gi dem njoen gado disi dem ben feni now, disi dem tata foe oen no ben frede.  Da Hebreewse woortoe disi wi kari takroe jeje dja de shedim.
Ps. 106:37 Ja, dem ben gi dem manpikin nanga dem oemapikin abra leki ofrandi gi dem takroe jeje,

I Kor. 10:20 Ma mi taki dati dem sani disi dem heiden soema gi leki ofrandi, dem meki ofrandi gi dem takroe jeje, en no gi Gado; en mi no wani oen foe abi gemeenschap nanga takroe jeje.
2. 
Seirim, sair, satyr:

Lev. 17:7  7. En dem no sa meki dem ofrandigi dem takroe jeje, disi dem ben hoeroe nanga dem kaba. Disi sa de wan wet foe teego gi dem nanga ala dem bakatem pikin.

Jes. 13:21 Ma dem boesi meti foe da woestijn sa de drape, en dem oso sa foeroe nanga dem struisfowroe, en dem owroekoekoe sa libi drape, en dem boesi krabita sa dansi drape.
Da woortoe “man krabita” de satyr na ini Hebreewse tongo.  Dem denki dati a de wan sortoe takroe jeje wezen.  Dr. Fred Dickason skrifi na ini Angels, Elect and Evil, bl. 152 taki:   Dem Djoe ben moesoe gi ofrandi na da altari foe da tabernakel, en dem no ben moesoe gi ofrandi na ini da woestijn na “man krabita.”  Jerobeam I ben seti foe aanbegi dem seirim (II Kron. 11:15), en Josia ben broko dem hei presi foe da portoe disi joe moesoe leisi seirim (II Kon. 23:8).

II Kron. 11:15 En Jerobeam ben meki priester gi hemsrefi gi dem hei presi, en gi dem takroe jeje, en gi dem kaw disi a ben meki.
II Kon. 23:8 En a ben tjari ala dem priester komopo foe dem foto foe Juda, en a ben pori dem hei presi pe dem priester ben bron switi smeri sani foe Geba te doro Berseba, en a ben broko dem hei presi poeroe na sei foe dem portoe foe Jozua, da hedeman foe da foto, disi ben de na da kroektoeanoesei foe da portoe foe da foto.
3. 
Elilim: Ps.96:5 Bikasi ala dem gado foe dem natie de popki; ma MASRA ben meki dem hemel.
4. 
Gad: Jes. 65:11 Ma oen de dem soema disi libi MASRA, disi frigiti Mi santa bergi, disi meki wan tafra gi da groepoe dati, en disi meki da dringi-ofrandi gi da nomroe dati.  Da New American Standard Bible vertaal da woortoe foe “troop” efoe hipi nanga da woortoe “loekoeman wroko”...

5. 
Qeter: Ps. 91:5-6 5. Joe no sa frede foe da skreki-sani na neti, efoe foe da peiri disi de frei na dei;  6. Efoe foe da pesti-siki disi de waka na ini doengroe, efoe foe da pori disi de pina na mindridei.  Da “pori disi de pina na mindridei taki abra dem wroko foe dem takroe jeje.

6. 
Dem engel foe didibri: 

Mt. 25:41 Dan A sa taki gi dem soema na  Hem kroektoeanoesei taki: Komopo na Mi fesi, oen vervloektoe soema, go na ini da faja foe teego, disi de klari kaba gi didibri nanga hem engel.

Open. 12:9 En dem ben trowe da bigi draak go na doro, da owroe sneki dati, disi dem kari didibri nanga satan, disi ben kori heri grontapoe; dem ben trowe hem go na grontapoe, en dem ben trowe hem engel nanga hem.

7. 
Dem engel disi no ben hori dem fosi boen fasi:
II Pet. 2:4 Bikasi efoe Gado no ben kibri demengel disi ben doe sondoe, ma A ben fringi dem go na hel, en A ben gi dem abra na dem keti foe doengroe, foe hori dem drape te leki da kroetoe-tem;
Judas 6 En dem engel disi no ben hori dem fosi boen fasi, ma dem ben libi dem egi tanpresi, na dem A ben hori na ini keti foe teego na ondro doengroe te leki da kroetoe foe da bigi dei.   

8. 
Dem soema disi abi winti:

Deut. 18:11 Efoe wan soema disi wisi trawan, efoe wan soema disi de soekoe jepi foe dem takroe winti efoe dem winti foe dede soema.
Jes. 19:3 En da jeje foe Egypti sa pori na mindri foe hem; en Mi sa pori hem rai, en dem sa go soekoe rai foe dem popki nanga dem tovroeman nanga dem soema disi abi winti nanga dem afgodrei soema.
9. 
Dem takroe jeje:

Mt. 10:1 En di A ben kari dem twalfoe discipel kom na Hem, A ben gi dem makti na tapoe dem takroe jeje, foe jagi dem poeroe, en foe meki ala sortoe siki nanga pina kom boen baka.

Mk. 1:27 En dem alamala ben verwondroe, so dati dem ben aksi demsrefi taki: San na disi? Sortoe njoen leri na disi? Bikasi nanga makti A komanderi dem takroe jeje, en dem gi Hem jesi.

Mk. 3:11 En dem takroe jeje, te dem ben si Hem, ben fadon na Hem fesi, en dem ben bari taki: Joe de da Pikin foe Gado.

Mk. 5:13 Dan Jezus ben gi dem pasi. En dem takroe jeje ben komopo, en dem ben go na ini dem agoe; en da heri hipi ben lon es'esi saka foe wan hei presi go na ini da zee (wan toe doesoen so foe dem ben de); en dem ben soengoe dede na ini da zee.

Tori 5:16 En so srefi wan hipi soema ben komopo foe dem foto lontoe Jerusalem, en dem ben tjari dem siki soema kom, nanga dem soema disi dem takroe jeje ben kwinsi dem, en dem alamala ben kom boen baka.

Tori 8:7 Bikasi dem takroe jeje ben bari nanga wan tranga stem, en dem ben komopo foe foeroe soema disi ben abi dem na dem tapoe; en foeroe swaki nanga verlam soema ben kom boen baka.

Open. 16:13 En mi ben si drie takroe jeje disi gersi todo komopo foe da mofo foe da draak en foe da mofo foe da meti en foe da mofo foe da falsi profeti.
10. 
Ogri jeje (efoe takroe jeje)

Lk. 7:21 Na da srefi joeroe A ben meki foeroe soema kom boen baka foe dem siki nanga dem pesti-siki, en foe dem takroe jeje; en A ben meki foeroe breni soema kom si baka.

Tori 19:12-13 12. So dati dem poeroe dem doekoe nanga hangisa foe hem skin, tjari dem go na dem siki soema, en dem siki ben libi dem, en dem takroe jeje ben komopo foe dem.  13. Dan wantoe foe dem wakaman Djoe di ben de tovroeman ben prakseri foe kari da nem foe Masra Jezus gi dem soema disi ben abi takroe jeje, en dem ben taki: Wi komanderi joe na ini da nem foe Jezus, disi Paulus de preiki.
11. 
Takroe jeje disi kori: I Tim. 4:1 Now da Jeje taki krin dati na ini dem laasti dei, som soema sa libi da bribi, en dem sa arki na takroe jeje disi sa kori dem nanga dem leri foe dem takroe jeje.
12. 
Ogri jeje: Lk. 11:26 Dan a go na doro, en a tjari sebi tra takroe jeje kom nanga hem disi de ogri moro leki hemsrefi, en dem kom na ini, en na drape dem tan; en te foe kaba, da kaba foe da soema dati de moro takroe leki da  bigin.
13. 
Daiman: Da Grieki woortoe na ini da Njoen Testamenti wani taki foe takroe jeje.  Wi feni hem moro leki 75 leisi.

San na wantoe theorie abra pe takroe jeje komopo?

a
Dem de jeje foe dedesoema: Ma disi no kan, bikasi da Bijbel sori wi dati demdede disi no drai dem libi de na ini Hades, en dem no waka tapoe grontapoe:

Ps. 9:18 Dem takroe soema A sa drai go na dedekondre, nanga ala dem natie disi frigiti Gado.

Lk. 16:23 En na ini dedekondre, a ben opo hem ai di a ben de na ini pina, en a ben si Abraham farawe, nanga Lazarus na hem sei.

Open. 20:13 En da zee ben gi abra dem dedesoema disi ben de na hem ini; en dede nanga dedekondre ben gi dem dedesoema abra disi ben de na dem ini; en dem ben kroetoe ibri soema so leki dem wroko ben de.
b. 
Dem de jeje foe wan ras disi ben de fosi Adam ben meki.  Ma da Bijbel taki dati Adam ben de da fosi libisoema:

I Kor. 15:45 En so a de skrifi taki: Da fosi Adam ben tron wan libi sieli; da laasti Adam ben tron wan jeje foe gi libi.
c. 
Dem de dem jeje disi ben meki foe dem takroe jeje (manpikin foe Gado) disi ben didon nanga dem oema foe libisoema na ini Genesis 6.  Ma no wan sani foe da Bijbel sori dati disi de troe.

d. 
Dem takroe jeje de dem fadon engel.  Disi de klop nanga da Bijbel.  Meki wi si som sani disi dem doe:

Mt. 4:24 En A ben kisi bigi nem na ini da heri Syrië kondre; en dem ben tjari ala sortoe siki soema kom na Hem nanga ala sortoe siki nanga hebi, nanga dem disi ben abi takroe jeje na dem tapoe, nanga dem lau soema, nanga dem disi ben verlam, en A ben meki dem kom boen baka.

Mt. 7:22 Na da dei dati, foeroe soema sa taki gi Mi taki: Masra, Masra, wi no ben taki profeti-tori na ini Joe nem? Wi no ben jagi takroe jeje poeroe na ini Joe nem? En wi no ben doe foeroe wondroewroko na ini Joe nem?

Mt. 8:16 Na mofoneti, dem ben tjari foeroe soema kom na Hem disi ben abi takroe jeje na dem tapoe; en A ben poeroe dem nangaHem woortoe, en A ben meki ala siki soema kom boen baka;

Mt. 9:32 En di dem ben gowe, loekoe, dem ben tjari wan stom man kom na Hem disi ben abi wan takroe jeje. 

Mt. 10:8 Meki dem siki soema kom boen baka, meki dem gwasiman kom krin, opo dem dede soema kom na libi baka, jagi dem takroe jeje poeroe; oen ben kisi foe soso, gi foe soso toe.

Mt. 12:22 Dan dem ben tjari wan soema disi ben abi wan takroe jeje kom na Hem; a ben breni en a no ben man taki; en A meki hem kom boen baka, so dati da man disi ben breni en disi no ben man taki, hem ben si en a ben taki toe.
Moro fara, si Mt. 15:2; 17:18; Mk. 1:23, 24, 39, 3:13; 6:13, 9:38; 16:9, 17; Lk. 4:33, 41; 8:2; 11:14; Jn. 7:20: 8:48; I Kor. 10:20,21; I Tim.4:1, Jak. 2:19; Open. 9:20

B. 
Pe dem fadon engel de:

1. 
Dem engel disi no tai nanga keti: Dem takroe jeje disi abi wan pisi fri na da momenti disi:

Ps. 78:49 A ben trowe Hem bigi hatibron na dem tapoe, Hem faja hatibron, nanga Hem mandi nanga trobi, di A ben seni takroe engel kom na dem mindri.

Efesi 6:12 Bikasi wi no feti agensi skin nanga broedoe, ma agensi dem fesiman, agensi dem maktiwan, agensi dem hedeman foe doengroe foe disi grontapoe, agensi jeje takroedoe na ini hei presi.

Open. 12:7-9  7. En wan feti ben de na ini hemel; Michaël nanga hem engel ben feti agensi da draak; en da draak nanga hem engel ben feti,  8. Ma dem no ben wini, en no wan presi ben de moro gi dem na ini hemel.  9. En dem ben trowe da bigi draak go na doro, da owroe sneki dati, disi dem kari didibri nanga satan, disi ben kori heri grontapoe; dem ben trowe hem go na grontapoe, en dem ben trowe hem engel nanga hem.
2. 
Dem engel disi tai nanga keti, disi no de fri:

a. 
Dem engei disi de na ini Tartarus

II Pet. 2:4 Bikasi efoe Gado no ben kibri dem engel disi ben doe sondoe, ma A ben fringi dem go na hel, en A ben gi dem abra na dem keti foe doengroe, foe hori dem drape te leki da kroetoe-tem;
Judas 6 En dem engel disi no ben hori dem fosi boen fasi, ma dem ben libi dem egi tanpresi, na dem A ben hori na ini keti foe teego na ondro doengroe te leki da kroetoe foe da bigi dei.
b. 
Dem engel disi de na ini da peti disi no abi gron: 

Lk. 8:31 En dem ben begi Hem foe no seni dem go na da dipi olo.

Open. 9:1-2, 11  1. En di foe feifi engel ben blo, en mi ben si wan stari fadon komopo foe hemel kom na grontapoe, en a ben kisi da sroto foe da peti disi no abi gron.  2. En a ben opo da peti disi no abi gron; en smoko ben komopo foe da peti leki smoko foe wan bigi onfoe; en da zon nanga da loktoe ben kom doengroe bikasi foe da smoko foe da peti. 11. En wan kownoe ben de na dem tapoe, disi de da engel foe da peti disi no abi gron, en hem nem na ini Hebreewse tongo de Abaddon, en na ini Grieki tongo, a de Apollyon
Open. 20:1-3 1. En mi ben si wan engel saka komopo foe hemel, disi ben abi da sroto foe da peti disi no abi gron nanga wan bigi keti na ini hem anoe.  2. En a ben fasi da draak, da owroe sneki dati, disi de didibri nanga Satan, en a ben tai hem wan doesoen jari langa,  3. En a ben trowe hem na ini da peti disi no abi gron, en a ben sroto hem, en a ben seti wan stampoe na hem tapoe, so dati a no sa kori dem natie moro te leki da doesoen jari sa kaba; en baka dati, a moesoe loesoe baka foe wan sjatoe pisi tem.
c. 
Dem engel disi de tai na da Eufraat liba: Open. 9:14 Disi ben taki gi di foe siksiengel, disi ben abi da trompeti taki: Loesoe dem fo engel disi de tai na da bigi liba Eufraat.
C. 
Dem sondoe foe dem takroe jeje disi ben tai: Wi ben si kaba dati di foe drie foe dem engel foe hemel ben moksi nanga Lucifer di a ben kom feti agensi Gado.  Disi de dem fadon engel foe da Bijbel.  Wan dei Gado srefi sa kroetoe dem en A sa fringi dem go na ini hel.  Ma foe san’ede som foe dem tai kaba?  Foeroe Bijbel studenten bribi dati da antwoord de na ini Genesis 6:

Gen. 6:1-2, 4 1. En a ben pasa so dati di dem mansoema ben bigin foe kom hipi na tapoe grontapoe, en dem ben meki oemapikin, 2. Dan dem manpikin foe Gado ben si dem oemapikin foe mansoema, dati dem ben de moi foe troe; en dem ben teki wefi gi demsrefi foe ala dem disi dem ben wani. 4. Dem langaman ben de na grontapoe na dem dei dati; en baka dati toe, di dem manpikin foe Gado ben kom na dem oemapikin foe libisoema, en dem ben meki pikin gi dem; demsrefi ben tron dem makti man foe owroe tem, disi ben abi bigi nem.  Foeroe vragen ben komopo foe dem versi disi.  Soema na dem “manpikin foe Gado” disi ben trow nanga dem oemapikin foe libisoema?  Toe sortoe fasi de foe gi antwoord.  Wan fasi de foe taki dati dem manpikin foe Gado de foe da famiri foe Set, en dem oemapikin foe libisoema de foe da famiri foe Kain, disi no drai dem libi.  Da di foe toe fasi foe loekoe na da tori de dati dem manpikin foe Gado ben de dem takroe jeje disi ben abi sex nanga oema.

1. 
Dem reden foe da fosi fasi foe taki:

a. 
Disi de da moro makriki fasi foe froestan da tori

b. 
San Jezus taki na ini Mt. 22:30 Bikasi na ini da opo baka, dem no sa trow, en no wan soema sa gi dem foe trow, ma dem sa de leki dem engel foe Gado naini hemel.
c. 
Da wet foe biogenesis: Libi gi libi foe da srefi sortoe:

Gen. 1:11-12, 21, 24-25 11. En Gado ben taki: Meki grontapoe meki grasi, dem groentoe disi meki siri, nanga dem froktoe bon disi meki dem egi sortoe froktoe, disi ben abi dem siri na ini demsrefi, na tapoe grontapoe; en na so a ben de. 12. En grontapoe ben meki grasi, nanga dem groentoe di ben meki siri foe da srefi sortoe groentoe, nanga da bon di ben meki froktoe nanga siri leki hemsrefi, en Gado ben si dati a ben de boen. 21. En Gado ben meki dem bigi zee-fisi, en ibri libisani disi de bewegi, disi dem watra ben meki foeroe foe dem, ibriwan foe hem sortoe, en ibri fowroe foe hem sortoe, en Gado ben si dati a ben de boen. 24. En Gado ben taki: Meki grontapoe meki dem libisani foe hem sortoe, dem meti foe kweki, dem kroipi sani, nanga dem meti foe grontapoe foe hem sortoe, en na so a ben de. 25. En Gado ben meki dem meti foe grontapoe foe hem sortoe, en dem meti foe kweki foe hem sortoe, en ibri sani disi de kroipi na tapoe grontapoe foe hem sortoe. En Gado ben si dati a ben de boen.
d. 
San Paulus taki na ini I Kor. 15:38-40 Si dati a taki abra dem sani foe hemel nanga grontapoe, noiti dem kan kom makandra.  38. Ma Gado gi hem wan skin so leki A wani, en ibri siri abi hem egi skin.  39. Ala meti no de da srefi sortoe; ma libisoema abi wan sortoe meti; tra sortoe meti de gi dem boesi-meti, wan tra sortoe gi dem fisi, en wan tra sortoe gi dem fowroe.  40. En so srefi, tra sortoe skin de na ini loktoe, en trawan na grontapoe; ma da glori foe hemel de wan, en da glori foe grontapoe de trawan.
e. 
Mozes no ben gebruiki da normaal Hebreewse woortoe foe engel (malak) disi a gebruiki minstes 28 leisi moro latina ini da Pentateuch

f. 
Makti man: Dem makti man disi ben de kande dem pikin foe engel nanga libisoema oema de da Hebreewse woortoe gibbor (Gen. 6:4) disi dem gebruiki foeroe leisi na ini da Owroe Testamenti en alatem a taki foe libisoema (Richt. 6:12)En da Engel foe MASRA ben sori Hemsrefi gi hem, en A ben taki gi hem taki: MASRA de nanga joe, joe makti fetiman.  (Disi taki abra Gideon)

2. 
Dem basis reden foe da tweede prakseri:

a. 
Da Hebreewse tongo srefi gersi dati disi de moro boen

1. 
Da Hebreewse woortoe ben-elohim na ini da Owroe Testamenti alatem taki abra dem engel:

Job 1:6, , 2:1    6. Now wan dei ben de di dem manpikin foe Gado ben kom na fesi foe MASRA, en so srefi Satan ben kom na dem mindri....1. Wan tra dei ben de di dem manpikin foe Gado ben kom baka na fesi foe MASRA, en so srefi Satan ben kom na dem mindri foe kom na fesi foe MASRA.

Job 38:7 Di dem stari foe mamanten ben singi makandra, en ala dem manpikin foe Gado ben bari nanga prisiri?  

Dan. 3:25 En a ben piki taki: Loekoe, mi si fo man disi de loesoe, en dem waka na mindri foe da faja, en dem no kisi mankeri; en di foe fo gersi da Pikin foe Gado.

2. 
Da Hebreewse woortoe nephilim: da woortoe disi wani taki “fadon wan” Gen. 6:4 Dem langaman ben de na grontapoe na dem dei dati; en baka dati toe, di dem manpikin foe Gado ben kom na dem oemapikin foe libisoema, en dem ben meki pikin gi dem; demsrefi ben tron dem makti man foe owroe tem, disi ben abi bigi nem.  (Dja dem ben vertaal da woortoe langaman [reus]).  Da normaal woortoe foe wan langamanefoe wan bigi man de rapha.  So dem soema leki Og & Goliat ben de rapha.

Deut. 3:11 Bikasi Og nomo ben libi abra foe dem langaman; hem bedi dem ben meki foe isri; a no de na ini Rabba foe dem Ammoniet soema? A ben de tien-na-drie nanga hafoe foetoe langa en siksi foetoe bradi.

I Kron. 20:6 En ete wan tron feti ben de na Gat, pe wan toemoesi langaman ben de, en a ben abi siksi finga na ala toe anoe, en siksi finga na ala toe foetoe, foe meki twenti na fo finga, en a ben de wan foe dem manpikin foe dem langaman.
b. 
Dem owroetem gersi-tori: Wan basis de foe moro foeroe foe dem owroetem gersi-tori disi panja na foeroe presi, alwasi foeroe leisi dem drai efoe kenki.  Na ini Genesis 6:4, wi jere foe dem man nanga bigi nem, en som soema bribi dati disi de da basis foe dem gersi-tori foe Hercules nanga dem tra pikin foe dem gado na ini dem owroetem Grieki tori foe dem gado.  So srefi wi feni wan Babylonier tori foe Gilgamesh, disi ben de wan pikin foe wan oema-gado nanga wan libisoema.  Dem ben kari hem 2/3 gado en 1/3 libisoema.  

c. 
Da bribi foe dem Djoe leriman: Jozefus, da bigi Djoe historicus, ben skrifi abra disi.  Na ini da Septuagint, disi de da vertalling foe da Owroe Testamenti go na ini Grieki tongo, dem vertaal Gen. 6:2 leki dem engel foe Gado.

d. 
Da interpretatie foe da kerki fosi: A no ben de te leki da 4e eeuw dati iniwan tra idee ben de.  Dr. James Gray skrifi na ini Spiritism and the False Angels taki: Wi bribi dati da bribi disi noiti ben kenk...efoe a no ben de foe wantoe foutoe na ini da bribi nanga dem wroko foe dem kerki.  Gray taki dati toe sani ben pasa:

1. 
Dem ben aanbegi dem engel: Wan pisitem baka da 4e eeuw, da kerki ben bigin foe aanbegi dem engel, so joe kan prakseri dati kande dem no ben wani bribi dati wan engel kan doe so wan sani nanga libisoema.

2. 
Dem no ben abi frow: Efoe dem manpikin foe Gado ben de mansoema, kande dem monnik kan loekoe na wan excuus foe abi sex alwasi dem ben meki wan sweri foe no doe so wan sani.

e. 
Wantoe Njoen Testamenti skrifi: I Pet. 3:18-20  18. Bikasi so srefi Kristus ben pina wan leisi foe sondoe ede, wan boen soema gi dem ogri soema, foe Hem kan tjari wi kom na Gado; Hem skin ben dede, ma A ben kisi Hem libi baka doro da Jeje.  19. En nanga da jeje dati, A ben go preiki gi dem jeje disi ben de na doengroe-oso:  20. Disi no ben gi jesi fosi, di Gado ben hori pasensi na ini dem dei di Noach ben meki da ark klari, en wantoe nomo, wan aiti soema, ben tan na libi na tapoe watra.  Som soema denki dati dem jeje dja de dem manpikin foe Gado foe Genesis 6.  Dem denki dati didibri ben proberi foe pori da skin foe libisoema so dati Jezus Kristus no ben man teki skin-fasi (Gen. 3:15).  Dem taki dati Petrus taigi wi fa Jezus ben taigi dem dati san dem ben proberi foe doe no ben go.  (Si Judas 6-7)

f. 
Joe abi toe sortoe takroe jeje - som tai, en som disi no tai.  Dem takroe jeje disi  no tai ete kan go na ini dem hei presi, en dem kan go na ini da skin foe libisoema, spesroetoe dem disi no drai dem libi:

Mk. 1:23 En wan man ben de na ini da Djoe kerki foe dem nanga wan takroe jeje; en a ben bari taki:

Lk. 8:27 En di A ben doro na sjoro, wan man ben komopo foe da foto, kom miti Hem, disiben abi takroe jeje wan langa pisi tem, en a no ben weri krosi, en a no ben sribi na no wan oso, ma a ben sribi na mindri dem grebi.

Efesi 6:12  Bikasi wi no feti agensi skin nanga broedoe, ma agensi dem fesiman, agensi dem maktiwan, agensi dem hedeman foe doengroe foe disi grontapoe, agensi jeje takroedoe na ini hei presi.  Dem takroe jeje disi tai kaba no de fri moro: II Pet. 2:4 Bikasi efoe Gado no ben kibri dem engel disi ben doe sondoe, ma A ben fringi dem go na hel, en A ben gi dem abra na dem keti foe doengroe, foe hori dem drape te leki da kroetoe-tem Si Judas 5-7.  Da prakseri de dati dem tai kaba bikasi foe san dem ben doe kaba na ini Gen. 6.


Te foe kaba, ete wan prakseri de disi taki dati dem manpikin foe Gado ben de fadon engel disi ben kontrol ala dem ogri man disi ben de fosi da sondoe floedoe.  Dem ben taki dati kande dem engel ben proberi foe kenki da DNA srefi foe dem baby disi sa meki na ini da toekomst.

D. 
Dem organizatie nanga dem positie foe dem takroe jeje: 
Mt. 12:24-30 24. Ma di dem Fariseeman ben jere disi, dem ben taki: Da soema disi no jagi takroe jeje poeroe boiti doro Beëlzebul, da hedeman foe dem takroe jeje.  25. Ma Jezus ben sabi dem prakseri, en A ben taki gi dem taki: Ibri kownoekondre disi de prati nanga hemsrefi moesoe pori, en ibri foto efoe oso disi de prati nanga hemsrefi no man tan;  26. Efoe didibri poeroe didibri, dan a de prati nanga hemsrefi; fa hem kownoekondre sa tan dan?  27. En efoe Mi poeroe dem takroe jeje doro Beëlzebul, dan nanga soema oen pikin de poeroe dem? Foe dat'ede demsrefi sa kroetoe oenoe.  28. Ma efoe Mi jagi dem takroe jeje poeroe nanga da Jeje foe Gado, dan da kownoekondre foe Gado ben kom na oen kaba.  29. Efoe fa wan soema kan go na ini da oso foe wan tranga man en foefoeroe hem goedoe, sondro foe a tai da tranga man fosi? Dan a kan foefoeroe hem oso.  30. Dasoema disi no de nanga Mi, hem de agensi Mi, en da soema disi no kom makandra nanga Mi, hem de panja.  Dem versi disi sori dati satan ben organizeer hem engel leki Gado ben doe foe di foe Hem.

1. 
Takroe jeje de disi de basi abra dem natie foe grontapoe: Dan. 10:13 Ma da fesiman foe da kownoekondre foe Perzië ben tapoe mi twenti na wan dei langa; ma loekoe, Michaël, wan foe dem moro bigi fesiman, ben kom foe jepi mi; en mi ben tan drape nanga dem kownoe foe Perzië.
2. 
Wan takroe jeje disi abi da nem legioen ben de basi foe wan hipi takroe jeje na ini da man foe Gedara: Mk. 5:9 En A ben aksi hem taki: San na joe nem? En a ben piki baka taki: Mi nem na Legioen, bikasi wi de foeroe.
3. 
Da peti disi no abi gron de na ondro da kontrol foe wan engel disi nem de Abaddon (Hebreewse) efoe Appolyn (Grieki) Open. 9:11 11. En wan kownoe ben de na dem tapoe, disi de da engel foe da peti disi no abi gron, en hem nem na ini Hebreewse tongo de Abaddon, en na ini Grieki tongo, a de Apollyon

4. 
Fo legre-takroe jeje sa de basi foe 200.000.000 takroe jeje na da laasti pisi foe da tem foe bigi trobi: Open. 9:14-15 14. Disi ben taki gi di foe siksi engel, disi ben abi da trompeti taki: Loesoe dem fo engel disi de tai na da bigi liba Eufraat.  15. En dem fo engel ben kom loesoe, disi ben de klari foe wan joeroe nanga wan dei nanga wan moen nanga wan jari, foe kiri di foe drie pisi foe libisoema.
5. 
Drie takroe jeje sa seti sani foe da feti foe Harmageddon: Open. 16:13-14 13. En mi ben si drie takroe jeje disi gersi todo komopo foe da mofo foe da draaken foe da mofo foe da meti en foe da mofo foe da falsi profeti.  14. Bikasi dem de dem takroe jeje disi ben doe wondroewroko, en dem ben go na fesi na dem kownoe foe grontapoe nanga heri grontapoe foe tjari dem kom makandra foe feti na da bigi dei dati foe Gado Almakti.
E. 
Fa dem takroe jeje loekoe: Fadon engel de sani disi joe no kan si, ma som leisi dem sori demsrefi.  Wi abi drie presi na ini da Njoen Testamenti pe dem sori demsrefi:

1. 
Openbaring 9:7-10 7. En dem sprinka ben gersi asi disi ben klari foe go feti; en na tapoe dem hede dem ben weri gowtoe kroon, en dem fesi ben gersi da fesi foe libisoema.  8. En dem ben abi wiwiri leki da wiwiri foe oema, en dem tifi ben gersi dem tifi foe dem leeuw.  9. En dem ben abi borsoe-pantser leki dem ben meki foe isri; en da bari foe dem frei ben de leki da bari foe foeroe asiwagi disi lon go na da feti.  10. En dem ben abi tere disi gersi dem foe kroektoetere, en dem ben abi maka na ini dem tere, en dem ben abi krakti foe gi libisoema mankeri feifi moen langa.  Dem takroe jeje de fisti foe si.  Dem de leki asi klari foe feti.  Dem abi gowtoe kroon tapoe dem hede.  Dem fesi de leki mansoema, dem wiwiri leki di foe oema.  Dem abi tifi leki wan leeuw.  Dem abi borswapoe foe isri.  Dem tere gersi wan kroektoetere.  Dem frei meki wan bari leki foeroe asiwagi disi go feti.

2. 
Openbaring 9:13-21: 13. En di foe siksi engel ben blo, en mi ben jere wan stem komopo foe dem fo toetoe foe da gowtoe altari disi de na Gado fesi,  14. Disi ben taki gi di foe siksi engel, disi ben abi da trompeti taki: Loesoe dem fo engel disi de tai na da bigi libaEufraat.  15. En dem fo engel ben kom loesoe, disi ben de klari foe wan joeroe nanga wan dei nanga wan moen nanga wan jari, foe kiri di foe drie pisi foe libisoema.  16. En da nomroe foe da legre foe dem asiman ben de toe hondro miljoen; en mi ben jere da nomroe foe dem.  17. En so mi ben si dem asi na ini da visioen, nanga dem soema disi ben sidon na dem tapoe, disi ben abi borsoe-panster foe faja nanga jaspis nanga swarfoe; en dem hede foe dem asi ben gersi dem hede foe leeuw; en faja nanga smoko nanga swarfoe ben komopo foe dem mofo.  18. Nanga dem drie sani disi, dem kiri di foe drie pisi foe libisoema, nanga da faja en nanga da smoko en nanga da swarfoe disi ben komopo foe dem mofo.  19. Bikasi dem makti ben de na ini dem mofo, en na ini dem tere; bikasi dem tere ben de leki sneki, en dem ben abi hede disi kan gi soema mankeri.  20. En tokoe dem libisoema disi ben tan na libi, en disi no ben dede foe dem pesti-siki, no ben kenki dem prakseri foe dem wroko foe dem anoe, dati dem no moesoe aanbegi dem takroe jeje nanga dem popki foe gowtoe nanga sorfoe nanga kopro nanga ston nanga oedoe; dem sani  disi no kan si efoe jere efoe waka;  21. En dem no ben kenki dem prakseri foe dem kiri-wroko nanga dem tovroe-wroko nanga demhoeroedoe nanga dem foefoeroe.  Dem takroe jeje de tapoe som sortoe takroe jeje asi.  Dem asi hede gersi di foe leeuw, en smoko, swarfoe nanga faja komopo.  Dem weri rede borsoe-pantser.

3. 
Openbaring 16:13 13. En mi ben si drie takroe jeje disi gersi todo komopo foe da mofo foe da draak en foe da mofo foe da meti en foe da mofo foe da falsi profeti.  

F. 
Dem persoonheid foe dem takroe jeje: 


John Phillips skrifi na ini Exploring Revelation, bl. 137 taki: Foeroe soema foe tide taki dati dem no bribi na ini takroe jeje, ma tokoe dem de.  Dem de koni na wan takroe fasi.  Da attitude foe libisoema now ben de leki soema ben denki abra bacteria 400 jari kaba.  Na ini 1666, wi ben de na ini da mindri foe da bubonic pesti-siki.  Dem ben bribi dati dorosei loktoe de da fout.  Dem datra ben taki dati joe moesoe soetoe foeroe goni foe meki da loktoe dati gowe.  Soema poti demsrefi na ini dem oso, en dem tapoe dem fensre en meki tingi sani bron na ini foe tapoe da loktoe.  Dem tapoe dem presi pe da smoko komopo foe da oso, en smoko foeroe da oso.  Blaka smoko de abra da heri foto.  Dem soema ben denki dati efoe dem ben tan na ini dem oso na so wan fasi, dem sa kibri gi da siki.  Wi sabi dati dem ben meki foutoe, en dati da pesti-siki ben komopo foe bacteria, pikin wezen disi panja doro dem kroipi sani na ini dem alata - ma proberi foe taigi dem dati, en dem sa lafoe joe.   So srefi libisoema lafoe na da wereld foe dem takroe jeje.  Wi taigi dem dati didibri abi hipi hipi takroe jeje foe jepi hem na ini hem wroko agensi libisoema, ma bikasi joe no man si dem, dem no bribi.  Wi taigi dem dati dem sani joe no man si, en dem de hipi, en baka wan pisi tem, moro hipi moro ogriwan sa kom moksi nanga dem.  Dem soema lafoe wi en taki dati disi de science fiction.  Ma tokoe a de troe. Damomenti dem opo da peti disi no abi gron, dem soema sa abi wan aanval disi de moro takroe leki bubonic pesti-siki, bikasi a kan denki, en bikasi a feti agensi da sieli na presi foe da skin.

1. 
Dem abi nem: Lk. 8:30 En Jezus ben aksi hem taki: San na joe nem? En a ben piki taki: Legioen; bikasi foeroe takroe jeje ben go na hem ini.
2. 
Dem taki:

Lk. 4:34, 41 34. Libi wi; san wi abi foe doe nanga Joe, Joe Jezus foe Nazaret? Joe ben kom foe figi wi poeroe? Mi sabi soema na Joe; da Santa Wan foe Gado. 41. En takroe jeje ben komopo foe foeroe soema toe, en dem ben bari taki: Joe de da Kristus, da Pikin foe Gado. Ma A ben krasi dem, en A no ben gi dem pasi foe taki, bikasi dem ben sabi dati Hem na Kristus.

Lk. 8:28 Di a ben si Jezus, a ben bari, en a ben fadon na hem fesi, en nanga wan tranga stem a ben bari taki: San mi abi foe doe nanga Joe, Jezus, Joe Pikin foe da Moro Hei Gado? Mi begi Joe, no trobi mi.

Mt. 8:29 En loekoe, dem ben bari taki: San wi abi foe doe nanga Joe, Jezus, Joe Pikin foe Gado? Joe ben kom dja foe pina wi fosi wi tem doro?

Mk. 3:11 En dem takroe jeje, te dem ben si Hem, ben fadon na Hem fesi, en dem ben bari taki: Joe de da Pikin foe Gado.

Mk. 5:12 En ala dem takroe jeje ben begi Hem taki: Seni wi go na ini dem agoe; gi wi pasi foe go na dem ini.

Tori 19:15 En da takroe jeje ben piki taki: Mi sabi Jezus, en mi ben jere foe Paulus, ma soema na oenoe?

3. 
Dem abi koni:
a. 
Dem sabi soema na Jezus: Lk. 4:34. Libi wi; san wi abi foe doe nanga Joe, Joe Jezus foe Nazaret? Joe ben kom foe figi wi poeroe? Mi sabi soema na Joe; da Santa Wan foe Gado.
b. 
Dem sabi dati dem sa go na hel: Mt.8:29 En loekoe, dem ben bari taki: San wi abi foe doe nanga Joe, Jezus, Joe Pikin foe Gado? Joe ben kom dja foe pina wi fosi wi tem doro?
c. 
Dem sabi soema de drai libi, en soema no drai dem libi:

Tori 16:15-18 15. En di a ben teki dopoe, hem nanga hem oso, a ben begi wi taki: Efoe joe loekoe na mi leki wan vertrouw soema foe MASRA, kom na ini mi oso, en tan drape. En a ben dwingi wi.  16. En a ben pasa so dati di wi ben go foe begi, wan slafoe wendje ben miti wi di ben abi wan loekoeman jeje na hem tapoe, disi ben tjari foeroe goedoe kom na hem masra nanga hem loekoeman wroko.  17. Da srefi wendje ben waka na baka Paulus nanga oenoe, en a ben bari taki: Dem man disi de dem dinari foe da moro hei Gado, en dem sori wi da pasi foe kisi verloesoe.  18. En a ben doe disi foeroe dei langa. Ma disi ben kwinsi Paulus, en a ben drai lontoe en a ben taki gi da jeje taki: Mi komanderi joe ini da nem foe Jezus Kristus foe komopo foe hem. En da srefi joeroe a ben komopo.

Open. 9:4 En dem ben kisi wan komanderi dati dem no moesoe gi da grasi foe grontapoe mankeri, efoe iniwan groen sani efoe iniwan bon; ma dem sa gi mankeri na dem libisoema nomo disi no abi da stampoe foe Gado na dem fesi-hede.

e. 
Dem kan meki wan leri foe didibri: I Tim. 4:1 Now da Jeje taki krin dati na ini dem laasti dei, som soema sa libi da bribi, en dem sa arki na takroe jeje disi sa kori dem nanga dem leri foe dem takroe jeje.

4. 
Dem abi emotie:

a. 
Dem frede: Jak. 2:19 Oen bribi dati wan Gado de; oen doe boen; dem takroe jeje bribi dati toe, en dem beifi.
Si Lk. 8:28

b. 
Dem veragti soema: Tori 16:15-18

5. 
Dem de toemoesi tranga:

Ex. 7:11-12 11. Dan Farao ben kari dem koniman nanga dem tovroeman kom toe; now dem tovroeman foe Egyptikondre ben doe da srefi sani toe nanga dem tovroe-wroko.12. Bikasi ibriwan foe dem ben fringi hem tiki trowe, en dem ben tron sneki toe; ma da tiki foe Aäron ben swari dem tiki.

Dan. 10:13 Ma da fesiman foe da kownoekondre foe Perzië ben tapoe mi twenti na wan dei langa; ma loekoe, Michaël, wan foe dem moro bigi fesiman, ben kom foe jepi mi; en mi ben tan drape nanga dem kownoe foe Perzië.

Mk. 5:2-4

  2. En di A ben komopo foe da sipi, wantem wan man nanga wan takroe jeje ben komopo na mindri foe dem grebi, kom miti Hem.  3. A ben libi na mindri foe dem grebi, en no wan soema ben man tai hem, no nanga keti srefi;  4. Bikasi a ben tai omeni leisi kaba nanga dem foetoe-boeje nanga keti, ma a ben broko dem keti pis'pisi, en a ben broko dem foetoe-boeje poeroe; no wan soema ben man bedari hem.

Tori 19:16 En da man disi ben abi da takroe jeje na hem ini ben djompo na dem tapoe, en a ben moro dem, a ben wini dem so wan fasi dati dem ben lon komopo foe da oso nanga soso skin nanga mankeri.

Open. 9:15-19 15. En dem fo engel ben kom loesoe, disi ben de klari foe wan joeroe nanga wan dei nanga wan moen nanga wan jari, foe kiri di foe drie pisi foe libisoema.  16. En da nomroe foe da legre foe dem asiman ben de toe hondro miljoen; en mi ben jere da nomroe foe dem.  17. En so mi ben si dem asi na ini da visioen, nanga dem soema disi ben sidon na dem tapoe, disi ben abi borsoe-panster foe faja nanga jaspis nanga swarfoe; en dem hede foe dem asi ben gersi dem hede foe leeuw; en faja nanga smoko nanga swarfoe ben komopo foe dem mofo.  18. Nanga dem drie sani disi, dem kiri di foe drie pisi foe libisoema, nanga da faja en nanga da smoko en nanga daswarfoe disi ben komopo foe dem mofo.  19. Bikasi dem makti ben de na ini dem mofo, en na ini dem tere; bikasi dem tere ben de leki sneki, en dem ben abi hede disi kan gi soema mankeri.
G. 
Dem wroko foe dem takroe jeje

1. 
Dem tanapoe agensi dem doel foe Gado

Daniel 10:10-14 10. En loekoe, wan anoe ben meri mi, en a ben seti mi na tapoe mi kindi en na tapoe dem inisei foe mi anoe.  11. En a ben taki gi mi taki: O Daniël, da man disi Gado de lobi toemoesi, froestan dem woortoe disi mi taki gi joe, en tanapoe leti-opo; bikasi dem ben seni mi kom now na joe. En di a ben taki da woortoe disi gi mi, mi ben tanapoe nanga beifi.  12. Dan a ben taki gi mi taki: No frede, Daniël; bikasi sinsi da fosi dei disi joe ben seti joe hati foe froestan, en joe ben saka joesrefi na fesi foe joe Gado, A ben jere dem woortoe foe joe, en mi ben kom foe joe woortoe ede.  13. Ma da fesiman foe da kownoekondre foe Perzië ben tapoe mi twenti na wan dei langa; ma loekoe, Michaël, wan foe dem moro bigi fesiman, ben kom foe jepi mi; en mi ben tan drape nanga dem kownoe foe Perzië.  14. Now mi ben kom foe meki joe sabi san sa pasa nanga joe pipel na ini dem dei na wi fesi; bikasi da visioen de foe foeroe dei na wi fesi.
Efesi 6:12  Bikasi wi no feti agensi skin nanga broedoe, ma agensi dem fesiman, agensi dem maktiwan, agensi dem hedeman foe doengroe foe disi grontapoe, agensi jeje takroedoe na ini hei presi.
2. 
Dem wroko da programma foe didibri:

Open. 16:12-14 12. En di foe siksi engel ben kanti hem kan na tapoe da bigi liba Eufraat; en da watra foe hem ben kom drei, so dati da pasi ben kan meki klari gi dem kownoe foe da oost.  13. En mi ben si drie takroe jeje disi gersi todo komopo foe da mofo foe da draak en foe da mofo foe da meti en foe da mofo foe da falsi profeti.  14. Bikasi dem de dem takroe jeje disi ben doe wondroewroko, en dem bengo na fesi na dem kownoe foe grontapoe nanga heri grontapoe foe tjari dem kom makandra foe feti na da bigi dei dati foe Gado Almakti.  Si I Tim. 4:1; Open. 9

3. 
Dem panja falsi leri: II Tess. 2:2 Dati oen no moe seki na ini oen prakseri, efoe broko hede doro wan jeje, efoe woortoe, efoe doro wan brifi leki a ben komopo foe wi, disi taki dati da dei foe Kristus ben doro kaba.  Si I Tim. 4:1

4. 
Dem pina libisoema

a. 
Dem kan meki joe tron lau:

Mt. 8:28 Di a ben si Jezus, a ben bari, en a ben fadon na hem fesi, en nanga wan tranga stem a ben bari taki: San mi abi foe doe nanga Joe, Jezus, Joe Pikin foe da Moro Hei Gado? Mi begi Joe, no trobi mi.

Mt. 17:15-16 15. Masra, sari foe mi manpikin, bikasi a abi wan siki nanga da moen, en a pina toemoesi; bikasi foeroe leisi a fadon na ini faja efoe na ini watra.  16. En mi ben tjari hem kom na dem discipel foe Joe, ma dem no ben man meki hem kom boen baka.

Mk. 5:15 En dem ben kom na Jezus, en dem ben si da soema disi ben abi dem takroe jeje, dem legioen, fa a ben sidon, fa a ben weri krosi, en fa hem froestan ben kom boen baka; en dem ben frede.

Lk. 8:27-29  27. En di A ben doro na sjoro, wan man ben komopo foe da foto, kom miti Hem, disi ben abi takroe jeje wan langa pisi tem, en a no ben weri krosi, en a no ben sribi na no wan oso, ma a ben sribi na mindri dem grebi.  28. Di a ben si Jezus, a ben bari, en a ben fadon na hem fesi, en nanga wan tranga stem a ben bari taki: San mi abi foe doe nanga Joe, Jezus, Joe Pikin foe da Moro Hei Gado? Mi begi Joe, no trobi mi.  29. (Bikasi A ben komanderi da takroe jeje foe komopo foe da man. Bikasi foeroe leisi a ben kisi hem; en dem ben tai hem nanga keti nanga boeje, ma a ben broko ala dem banti, en dem jeje ben jagi hem go na ini da woestijn.)
b. 
Som kan tapoe wan soema foe taki: Mt. 9:33 En di A poeroe da takroe jeje komopo, da stom man ben taki; en da hipi soema ben verwondroe foe troe, en dem ben taki: Noiti dem ben si so wan sani na ini Israël kondre.
c. 
Som meki soema immoreel

Mt. 10:1 En di A ben kari dem twalfoe discipel kom na Hem, A ben gi dem makti na tapoe dem takroe jeje, foe jagi dem poeroe, en foe meki ala sortoe siki nanga pina kom boen baka.

Mk. 1:23-26  23. En wan man ben de na ini da Djoe kerki foe dem nanga wan takroe jeje; en a ben bari taki:  24. Libi wi; sortoe wroko wi abi nanga Joe, Joe Jezus foe Nazaret? Joe ben kom foe figi wi poeroe? Mi sabi soema Joe de, da Santa Wan foe Gado.  25. En Jezus ben krasi hem taki: Tapoe joe mofo, en komopo foe hem.  26. En di da takroe jeje ben krasi hem, a ben bari nanga wan tranga stem, en a ben komopo foe hem.

Mk. 3:11 En dem takroe jeje, te dem ben si Hem, ben fadon na Hem fesi, en dem ben bari taki: Joe de da Pikin foe Gado.

Lk. 4:36 En dem ben verwondroe foe troe, en dem ben taki makandra taki: Sortoe taki na disi! Bikasi A komanderi dem takroe jeje nanga makti nanga tranga, en dem komopo.

Tori 5:16 En so srefi wan hipi soema ben komopo foe dem foto lontoe Jerusalem, en dem ben tjari dem siki soema kom, nanga dem soema disi dem takroe jeje ben kwinsi dem, en dem alamala ben kom boen baka.

Tori 8:7 Bikasi dem takroe jeje ben bari nanga wan tranga stem, en dem ben komopo foe foeroe soema disi ben abi dem na dem tapoe; en foeroe swaki nanga verlam soema ben kom boen baka.

Open. 16:13  En mi ben si drie takroe jeje disi gersi todo komopo foe da mofo foe da draak en foe da mofo foe da meti en foe da mofo foe da falsi profeti.  

d. 
Som meki soema dofoe: Mk. 9:25 Di Jezus ben si dem soema ben lon kom makandra, A ben krasi da takroe jeje, en A ben taki gi hem taki: Joe stom en dofoe jeje, Mi komanderi joe taki: komopo foe hem, en no go baka na hem ini moro.
e. 
Som meki soema abi epilepsie: 

Mt. 17:15-18 15. Masra, sari foe mi manpikin, bikasi a abi wan siki nanga da moen, en a pina toemoesi; bikasi foeroe leisi a fadon na ini faja efoe na ini watra.  16. En mi ben tjari hem kom na dem discipel foe Joe, ma dem no ben man meki hem kom boen baka.  17. Dan Jezus ben piki dem taki: O oen ogri speri disi no de bribi, o langa Mi sa de nanga oen? O langa Mi moesoe hori pasensi nanga oen? Tjari hem kom na Mi dja.  18. En Jezus ben strafoe da takroe jeje; en a ben komopo foe hem, en da manpikin ben kom boen baka da srefi joeroe dati.
f. 
Som meki soema breni: Mt. 12:22 Dan dem ben tjari wan soema disi ben abi wan takroe jeje kom na Hem; a ben breni en a no ben man taki; en A meki hem kom boen baka, so dati da man disi ben breni en disi no ben man taki, hem ben si en a ben taki toe.
g. 
Som proberi foe kiri da soema efoe meki hem pleeg zelf-moord: Mk. 9:22 En foeroe leisi a ben trowe hem na ini faja en na ini watra foe kiri hem; ma efoe Joe kan doe wan sani, abi sari-hati gi wi, en jepi wi.

h. 
Som meki soema kisi mankeri: Mk. 9:18 En te a kisi hem, a trowe hem na gron en a poeroe skoema na hem mofo en a kaw hem tifi, en a pina; en mi ben taki nanga Joe discipel foe dem sa jagi hem poeroe; ma dem no ben man.
i. 
Som meki lichamelijk problemen kom: Lk. 13:11 En loekoe, wan oema ben de nanga wan jeje foe pina disi benkwinsi hem tien-na-aiti jari langa, en a ben beni krom so dati a no ben man tanapoe leti-opo.
5. 
Takroe jeje kan kom tron basi na inisei foe libisoema.  Wi feni minstes 12 voorbeeld na ini da Bijbel.  Meki wi loekoe na wantoe foe dem:

a. 
Saul.  Saul ben de da fosi kownoe foe Israel.  Foeroe leisi a ben kisi problemen nanga wan takroe jeje:

I Sam. 16:14 Ma da Jeje foe MASRA ben gowe libi Saul, en wan takroe jeje foe MASRA ben kom trobi hem. 

I Sam. 18:10 En a ben pasa so dati wan dei na baka, dan da takroe jeje foe Gado ben kom tapoe Saul, en a ben taki profeti-taki na mindri foe hem oso; en David ben prei da harpoe nanga hem anoe leki a ben doe tra leisi; en wan fringi-lansri ben de na ini Saul anoe.

I Sam. 19:9 En da takroe jeje foe MASRA ben kom na tapoe Saul di a ben sidon na hem oso nanga hem fringi-lansri na ini hem anoe; en David ben prei nanga hem anoe.
1. 
A ben kom djaroesoe foe David: I Sam. 18:8 En Saul ben kisi bigi hatibron, en a no ben lobi da singi kwet'kweti; en a ben taki: Dem ben taki foe David nanga tien doesoen, ma mi nanga doesoen nomo; san a kan abi moro boiti da kownoekondre srefi?  Saul ben proberi foe kiri David:

a. 
Nanga wan fringi-lansri: 

I Sam. 18:11 En Saul ben fringi da lansri; bikasi a ben taki: Mi sa naki David, en fasi hem na da muur. En toe leisi David ben lowe foe hem.

I Sam. 19:10 En Saul ben proberi foe naki David fasi na da muur nanga hem lansri, ma a ben lowe foe Saul fesi, en da lansri ben fasi na da muur, en David ben lowe go kibri da neti dati.
b. 
A ben proberi foe kori hem: I Sam.18:25 En Saul ben piki taki: Na so oen moesoe taki nanga David; da kownoe no soekoe wan trow-moni, ma a wani wan hondro manpresi boeba foe dem Filistijn soema, so dati a kan abi revensi na tapoe dem feanti foe da kownoe. Ma Saul ben prakseri dati David sa fadon doro da anoe foe dem Filistijn soema.
c. 
A ben honti hem leki wan boesi meti:

I Sam. 24:1-2 1. En David ben komopo foe drape, en a ben libi na ini dem tranga presi foe Engedi.  2. En a ben pasa so dati di Saul ben kom baka foe feti agensi dem Filistijn soema, dan dem ben taigi hem taki: Loekoe, David de na ini da woestijn foe Engedi.
I Sam. 24:12 Moro fara, mi tata, loekoe, ja, si da kaba-pisi foe joe krosi na ini mi anoe; bikasi mi ben koti wan pisi foe joe krosi, en mi no ben kiri joe; dan joe sa sabi en si dati no wan ogri efoe sondoe de na ini mi anoe, en mi no ben doe sondoe agensi joe; tokoe joe honti mi sieli foe kisi hem.

I Sam. 26:1-2 1. En dem Zifiet soema ben kom na Saul na Gibea, en dem ben taki: David no kibri hemsrefi na da bergi foe Chakila na fesi foe Jashimon?  2. Dan Saul ben opo go na da woestijn foe Zif nanga drie doesoen boen fetiman foe Israël, foe go soekoe David na ini da woestijn foe Zif.
2. 
A ben proberi foe kiri hem egi boi Jonatan bikasi a ben de wan mati foe David: I Sam. 20:33 En Saul ben fringi wan lansri na hem foe naki hem; dan Jonatan ben sabi dati hem tata ben besroiti kaba foe kiri David.
3. 
A ben kiri 85 priester foe Gado bikasi dem ben jepi David: I Sam. 22:17-19  17. En da kownoe ben taki gi dem foetoeboi disi ben tanapoe lontoe hem taki: Drai en kiri dem priester foeMASRA, bikasi dem anoe de nanga David toe, bikasi dem ben sabi di a ben lowe, ma dem no ben kom taigi mi. Ma dem dinari foe da kownoe no ben wani poti dem anoe agensi dem priester foe MASRA. 18. En da kownoe ben taki gi Doëg taki: Drai, en fadon na tapoe dem priester. En Doëg da Edomiet soema ben drai, en a ben fadon na tapoe dem priester, en da dei dati, a ben kiri aiti tenti na feifi man disi ben weri wan linnen efod.  19. En a ben go naki Nob, da foto foe dem priester, nanga howroe, en a ben kiri mansoema nanga oemasoema, pikinnengre nanga watra-pikin na bobi, nanga kaw, nanga boeriki nanga skapoe nanga howroe.
4. 
Gado ben fika hem: I Sam. 28:6 En di Saul ben aksi sani foe MASRA, dan MASRA no ben piki hem noti, no nanga dren, no nanga dem Urim, en no nanga dem profeti.
5. 
A ben go na wan loekoe-oema na da dei fosi a ben dede: I Sam. 28:7 Dan Saul ben taki gi hem dinari taki: Soekoe wan oema disi abi wan winti gi mi, foe mi kan go aksi sani foe hem. En hem dinari ben taki gi hem taki: Loekoe, wan oema de na Endor disi abi wan winti. 
b. 
Jezus ben verloesoe 7 soema disi ben abi takroe jeje:

1. 
Foe Kafarnaum:

Mk. 1:25 En Jezus ben krasi hem taki: Tapoe joe mofo, en komopo foe hem.

Lk. 4:35 En Jezus ben krasi hem taki: Tapoe joe mofo, en komopo foe hem. En di da takroe jeje ben fringi hem na gron na dem mindri, a ben komopo foe hem, en a no ben doe hem no wan ogri.
2
Foe Gerasene

Mt. 8:32 En A ben taki gi dem taki: Go. En didem ben komopo, dem ben go na ini da hipi agoe, en loekoe, da heri hipi ben lon esi komopo foe wan bergi fadon na ini da zee, en dem ben dede na ini da watra.

Mk. 5:8 Bikasi A ben taki gi hem taki: Komopo foe da man, joe takroe jeje!

Lk. 8:33 Dan dem takroe jeje ben komopo foe da mansoema, en dem ben go na ini dem agoe; en da bigi hipi ben lon tranga en fadon go na ondro na ini da zee, en dem ben dede.
3. 
Wan soema disi no ben man taki:

Mt. 9:33 En di A poeroe da takroe jeje komopo, da stom man ben taki; en da hipi soema ben verwondroe foe troe, en dem ben taki: Noiti dem ben si so wan sani na ini Israël kondre.
4. 
Wan meisje nanga wan takroe jeje: Mt. 15:28 Dan Jezus ben taki gi hem taki: O oema, joe bribi de bigi foe troe; joe sa kisi san joe wani. En hem oemapikin ben kom boen baka da srefi joeroe dati.
Mk. 7:29 En A ben taki gi hem taki: Bikasi foe san joe taki, joe kan teki joe pasi; da takroe jeje ben komopo foe joe oemapikin kaba.
5. 
Wan boi nanga takroe jeje: 

Mt. 17:18 En Jezus ben strafoe da takroe jeje; en a ben komopo foe hem, en da manpikin ben kom boen baka da srefi joeroe dati.

Mk. 9:25 Di Jezus ben si dem soema ben lon kom makandra, A ben krasi da takroe jeje, en A ben taki gi hem taki: Joe stom en dofoe jeje, Mi komanderi joe taki: komopo foe hem, en no go baka na hem ini moro.

Lk. 9:42 42. En di a ben bigin foe kom, da takroe jeje ben trowe hem na gron, en a ben krasi hem. En Jezus ben krasi da takroe jeje, en A ben meki da pikin kom boen baka, en A ben gi hem baka na hem tata.
6. 
Wan soema disi de breni en dofoe

Mt. 12:22 Dan dem ben tjari wan soema disi ben abi wan takroe jeje kom na Hem; a benbreni en a no ben man taki; en A meki hem kom boen baka, so dati da man disi ben breni en disi no ben man taki, hem ben si en a ben taki toe.

Lk. 11:14 En A ben jagi wan takroe jeje poeroe, en da man ben stom. En a ben pasa so dati di da takroe jeje ben komopo, da man ben taki, en da pipel ben verwondroe.
7. 
Wan oema disi ben pina 18 jari langa

Lk. 13:10-17 10. En A ben leri na ini wan foe dem Djoe kerki na da sabbat.  11. En loekoe, wan oema ben de nanga wan jeje foe pina disi ben kwinsi hem tien-na-aiti jari langa, en a ben beni krom so dati a no ben man tanapoe leti-opo.  12. En di Jezus ben si hem, A ben kari hem kom na Hem, en A ben taki gi hem taki: Oema, joe de verloesoe foe joe pina.  13. En A ben poti Hem anoe na hem tapoe, en wantem a ben tanapoe leti-opo, en a ben gi Gado glori.  14. En da fesiman foe da Djoe kerki ben mandi bikasi Jezus ben meki hem kom boen baka na da sabbat, en a ben taki gi da pipel taki: Siksi dei de foe doe wroko, en foe dat'ede na dem dei dati, kom dja foe kom boen baka, ma no kom na da sabbat.  15. Ma Masra ben piki hem taki: Joe falsi soema, a no de troe dati ibriwan foe oen sa loesoe hem kaw efoe hem boeriki komopo foe da koi na da sabbat, en tjari hem go kisi watra?  16. Dan a no de fiti dati da oema disi, wan oemapikin foe Abraham disi Satan ben tai tien-na-aiti jari langa, sa kom verloesoe foe da banti disi na da sabbat dei?  17. En di A ben taki dem sani disi, ala Hem feanti ben kisi sjem; en da heri pipel ben prisiri foe ala dem glori wroko disi A ben doe.
Meki wi si san ben pasa nanga da man foe Gerasene & da boi:

Da man:

1. 
A ben de so tranga no wan soema ben kan kontrol hem

2. 
A ben broko ala dem keti foe tai hem

3. 
A ben libi na mindri foe dem grebi

4. 
A ben bari en koti hemsrefi dorodoro

5. 
A ben de nanga soso skin

6. 
A ben abi 6000 takroe jeje

7. 
A ben abi dem problemen wan langa pisi tem

Da boi:

1
A ben abi trobi sinsi a ben de wan pikin boi

2. 
Da takroe jeje ben naki en priti hem

3. 
A ben fringi hem na ini faja nanga watra

4. 
A ben abi stuipingen

5. 
A ben lolo tapoe da gron nanga skoema na ini hem mofo

6. 
Di da takroe jeje ben komopo, a ben de bewusteloos en soema ben denki dati a ben dede.

c. 
Maria foe Magdala: A ben abi 7 takroe jeje fosi a ben drai hem libi

Mk. 16:9 Now di Jezus ben opo baka froekoe mamanten da fosi dei foe da wiki, A ben sori Hemsrefi fosi na Maria foe Magdala, da soema disi A ben jagi sebi takroe jeje komopo foe hem.

Lk. 8:2 En wantoe oema ben de disi A ben poeroe takroe jeje komopo foe dem, efoe A ben meki dem kom boen baka foe dem siki: Maria foe Magdala, disi A ben poeroe sebi takroe jeje komopo foe hem,
d. 
Simon: Kande wan takroe jeje ben de na ini Simon disi ben wani drai da evangelium foe meki moni:

Tori 8:18-24  18. En di Simon ben si dati di dem apostel ben poti dem anoe na tapoe soema, dem ben kisi da Santa Jeje, dan a ben taigi dem dati a sa pai dem moni,   19. En a ben taki: Gi mi da krakti disi toe, so dati efoe mi poti mi anoe na tapoe iniwan soema, a kan kisi da Santa Jeje.  20. Ma Petrus ben taki gi hem taki: Joe moni moesoe go pori nanga joe, bikasi joe ben denki dati joe kan bai da presenti foe Gado nanga moni.  21. Joe no abi wan pisi foe da wroko disi; bikasi joe hati no de boen na ini da ai foe Gado.  22. Foe dat'ededrai komopo foe joe takroedoe disi, en begi Gado, efoe kande A sa gi joe pardon foe da prakseri foe joe hati.  23. Bikasi Mi si dati joe de na ini da gari foe bita-fasi en na ini da tai foe takroedoe.  24. Dan Simon ben piki taki: Begi na Masra gi mi, dati no wan foe dem sani disi oen ben taki sa fadon na mi tapoe.
e. 
Elymas: Da tovroeman nanga takroe jeje ben proberi foe tapoe Paulus foe sori da fesiman foe Cyprus fa foe drai hem libi:

Tori 13:8-11  8. Ma Elymas da tovroeman (bikasi disi de san hem nem wani taki) ben tapoe dem, en a ben proberi foe drai da fesiman komopo foe bribi.  9. Dan Saulus (disi dem kari Paulus toe,) disi ben foeroe nanga da Santa Jeje, ben poti hem ai na hem tapoe,  10. En a ben taki: O joe disi de foeroe nanga ala sortoe kori nanga takroedoe, joe pikin foe didibri, joe feanti foe ala gerechtigheid, joe no sa tapoe foe pori dem reti pasi foe Masra?  11. En now loekoe, da anoe foe Masra de na joe tapoe, en joe sa de breni, en joe no sa si da zon foe wan pisi tem. En wantem hem ai ben kom doengroe, en a ben waka lontoe foe soekoe wan soema foe tjari hem na hem anoe.
f. 
Wan slafoe meisje: Na ini da tori disi, wan takroe jeje ben proberi foe moksi hemsrefi na ini da wroko foe Paulus foe broeja dem soema foe Filippi:

Tori 16:16-18 16. En a ben pasa so dati di wi ben go foe begi, wan slafoe wendje ben miti wi di ben abi wan loekoeman jeje na hem tapoe, disi ben tjari foeroe goedoe kom na hem masra nanga hem loekoeman wroko.  17. Da srefi wendje ben waka na baka Paulus nanga oenoe, en a ben bari taki: Dem man disi de dem dinari foe da moro hei Gado, en dem sori wi da pasi foe kisi verloesoe.  18. En a ben doe disi foeroe dei langa. Ma disi ben kwinsi Paulus, en a ben drai lontoe en a ben taki gi da jeje taki: Mi komanderi joe ini da nem foe Jezus Kristus foe komopo foe hem. En da srefi joeroe a ben komopo.
Moro fara, wi abi omeni tra soema disi no abi nem dja disi ben kom fri foe takroe jeje doro da wroko foe dem apostel:

Tori 5:16 En so srefi wan hipi soema ben komopo foe dem foto lontoe Jerusalem, en dem ben tjari dem siki soema kom, nanga dem soema disi dem takroe jeje ben kwinsi dem, en dem alamala ben kom boen baka.

Tori 8:7 Bikasi dem takroe jeje ben bari nanga wan tranga stem, en dem ben komopo foe foeroe soema disi ben abi dem na dem tapoe; en foeroe swaki nanga verlam soema ben kom boen baka.

Tori 19:12 So dati dem poeroe dem doekoe nanga hangisa foe hem skin, tjari dem go na dem siki soema, en dem siki ben libi dem, en dem takroe jeje ben komopo foe dem.
[N.B. - Wilmington gi 4 moro voorbeeld foe soema nanga takroe jeje disi de wel bekende soema foe da V.S. - Charles Manson, wan mordenaar, Bischop James Pike, disi ben proberi foe taki nanga hem boi disi ben dede kaba doro wantoe loekoeman, Jeanne Dixon, disi de wan loekoe-oema, nanga Gary Gilmore, wan tra moordenaar.  Mi no sa skrifi ala dem fin’fini sani abra dem]

6. 
Dem takroe jeje sa pina dem lasiwan foeroe na ini da tem foe bigi trobi: Openbaring 9 disi taki abra di foe feifi en di foe siksi trompeti kroetoe sori foeroe sani abra takroe jeje- kande moro leki iniwan tra hoofdstuk na ini da Bijbel.

a. 
Da pina foe dem takroe jeje: 

Open. 9:3-4   3. En sprinka ben komopo foe da smoko kom na grontapoe, en dem ben kisi krakti leki dem kroektoetere foe grontapoe abi krakti.  4. En dem ben kisi wan komanderi dati dem no moesoe gi da grasi foe grontapoe mankeri, efoe iniwan groen sani efoe iniwan bon; ma dem sa gi mankeri na dem libisoema nomo disi no abi da stampoe foe Gado na dem fesi-hede.  J. S. Seiss skrifi na ini The Apocalypse, bl. 83 taki: Wan kroektoeterekan meki wan pijn gi wan libisoema disi bijna noiti kiri da soema, ma kande a de da moro takroe pijn wan meti kan gi wan libisoema.  Da meti dati de da moro ogri wan disi tan, en da wisi de leki hemsrefi.  Dem ben skrifi abra wan boi disi ben beti doro wan kroektoetere: ....a ben lolo tapoe da gron, en a ben kaw hem tifi, en a ben abi skoema na ini hem mofo.  A ben de wan langa pisi tem fosi a no ben bari foeroe, en dan a no ben man waka tapoe hem foetoe, disi ben sweri foeroe.  Disi de da sortoe pijn dati dem takroe jeje sprinka sa gi.  En a de moelijk foe kibri joesrefi agensi dem, bikasi dem kan frei pe dem wani, en dem tan na ini doengroe.

b. 
O langa dem takroe jeje sa wroko:

Charles Ryrie skrifi na ini Revelation, bl. 62 taki: Alwasi da pijn sa de takroe, Gado srefi sa poti wan grens foe da wroko foe dem takroe jeje disi.  Dem abi belemmering foe san dem kan naki, en o fara dem kan go en o langa dem kan doe dem wroko.  Dem no sa val dem groen sani aan leki wan gewoon sprinka; dem kan val aan soso dem libisoema disi no abi da stampoe foe Gado tapoe dem fesi-hede, (144.000 - Open. 7:3).  Dem takroe libisoema sa vervolgoe dem 144.000, ma Gado sa gi pasi foe da pesti-siki disi foe fon dem.  Dem takroe jeje-sprinka no man kiri libisoema, ma pina dem.  Moro fara, da tem sa de soso feifi moen.  Libisoema sa wani kiri demsrefi na ini da tem foe da pesti-siki, ma dem no man.  Dem skin no sa soengoe, en dem wisi en perki no doe noti; en wan fasi disi wi no froestan, dem goni nanga nefi no sa wroko toe.


Kande da reden disi libisoema no kan dede de dati satan abi da sroto foe da olo disi no abi gron, en a no wani dem bakaman foe hem foe komopo foe grontapoe pe wan feti de na mindri foe leti nanga doengroe.

c. 
Fa dem takroe jeje loekoe: Open. 9:7-10  7. En dem sprinka ben gersi asi disi ben klari foe go feti; en na tapoe dem hede dem ben weri gowtoe kroon, en dem fesi ben gersi da fesi foe libisoema.  8. En dem ben abi wiwiri leki da wiwiri foe oema, en dem tifi ben gersi dem tifi foe dem leeuw.  9. En dem ben abi borsoe-pantser leki dem ben meki foe isri; en da bari foe dem frei ben de leki da bari foe foeroe asiwagi disi lon go na da feti.  10. En dem ben abi tere disi gersi dem foe kroektoetere, en dem ben abi maka na ini dem tere, en dem ben abi krakti foe gi libisoema mankeri feifi moen langa.  A gersi dati Johannes taki abra toe sortoe takroe jeje disi sa kom tapoe grontapoe na ini da tem foe bigi trobi.  Wi sa si da trawan now:

1. 
Dem fesiman foe da aanval: Fo spesroetoe takroe jeje de dem leider.  Kande dem wroko gi didibri leki dem fo libisani doe gi Gado.  Disi de da taki foe dem fo libisani foe Gado: Open. 4:6-8 6. En wan zee foe grasi disi ben gersi kristal ben de na fesi foe da kownoe-stoeroe, en na mindri foe da kownoe-stoeroe en lontoe da kownoe-stoeroe fo libisani ben de disi ben foeroe nanga ai na fesi en na bakasei.  7. En da fosi libisani ben gersi wan leeuw, en di foe toe libisani ben gersi wan pikin kaw, en di foe drie libisani ben abi wan fesi leki wan mansoema, en di foe fo libisani ben gersi wan aka disi ben frei.  8. En ibriwan foe dem fo libisani ben abi siksi frei lontoe hem, en dem ben abi foeroe ai na dem inisei; en dem no ben teki bro dei efoe neti, ma dem ben taki: Santa, santa, santa, Masra Gado Almakti, Hem disi ben de, en disi de, en disi sa de.
2. 
Da legre foe da aanval disi: 200.000.000  Na ini wan normaal legre, so wan legresa de wan mijl bradi en 87 mijl langa.  

Fa dem loekoe: Dem takroe jeje disi de tapoe wan sortoe didibri-asi.  Da hede foe da asi gersi wan leeuw, nanga smoko, faja nanga swarfoe disi komopo foe hem.  Dem asiman weri redi borsoe-pantser.

3. 
Pe dem komopo?  Da Eufraat liba.  Disi de pe takroedoe ben bigin na grontapoe: Gen. 3; Zach. 5:8-11), pe falsi religie ben bigin (Gen. 4:3; 10:9-10; 11:4) en te a sa kom na wan kaba: Open. 17 & 18.

Zach. 5:8-11 8. En a ben taki: Disi de takroedoe. En a ben trowe hem na mindri foe da efa; en a ben trowe da wegi foe da lood na tapoe hem mofo.  9. Dan mi ben opo mi ai, en loekoe, toe oema ben komopo, en da winti ben de na ini dem frei, en dem ben abi frei leki dem frei foe wan ooievaar; en dem ben opo da efa na mindri foe grontapoe nanga hemel.  10. Dan mi ben aksi da engel disi ben taki nanga mi taki: Pe dem soema disi tjari da efa go?  11. En a ben piki mi taki: Foe bouw wan oso gi hem na ini da kondre foe Sinear, en a sa seti hem faste, en dem sa seti hem drape na tapoe hem egi fondamenti.

Gen. 4:3 Na baka wan pisi tem, a ben pasa so dati Kaïn ben tjari dem froktoe foe da gron kom leki wan ofrandi gi MASRA.

Gen. 10:9-10 9. A ben de wan makti hontiman na fesi foe MASRA; foe dat'ede dem ben taki: Wan makti hontiman na fesi foe MASRA so leki Nimrod.10. En hem kownoekondre ben bigin na Babel, Erek, Akkad nanga Kalne na ini da kondre foe Sinear. 

Gen. 11:4 En dem ben taki: We now, meki wi bouw wan foto nanga wan toren disi hede sa doro te na hemel, en meki wi gi wisrefi wan nem; noso wi sa panja na tapoe da heri grontapoe.
4. 
O langa disi sa pasa: 13 moen

5. 
Sortoe sani dem sa doe?  Dem sa kiri 1/3 foe ala libisoema doro faja, swarfoe nanga smoko.  Na ini da di foe fo zegel,1/4 foe libisoema ben dede kaba.  Open. 6:8 En mi ben loekoe, en loekoe, wan asi di pikinso moro no abi kloroe, en da nem foe da soema disi ben sidon na hem tapoe ben de Dede, en dedekondre ben waka na hem baka. En dem ben kisi krakti abra di foe fo pisi foe grontapoe, foe kiri nanga howroe, nanga angribere, nanga dede, nanga dem meti foe grontapoe.  Disi wani taki dati na dem toe situatie, 50% foe heri grontapoe dede.  Disi de wan tra fasi leki di foe feifi trompeti, pe soema no ben man dede.

6. 
Da resultaat foe da aanval: Open. 9:20-21  20. En tokoe dem libisoema disi ben tan na libi, en disi no ben dede foe dem pesti-siki, no ben kenki dem prakseri foe dem wroko foe dem anoe, dati dem no moesoe aanbegi dem takroe jeje nanga dem popki foe gowtoe nanga sorfoe nanga kopro nanga ston nanga oedoe; dem sani  disi no kan si efoe jere efoe waka;  21. En dem no ben kenki dem prakseri foe dem kiri-wroko nanga dem tovroe-wroko nanga dem hoeroedoe nanga dem foefoeroe.
Na da tem disi, 50% foe dem libisoema ben dede.  En san dem soema doe disi tan abra?  Dem no wani drai dem libi, en dem kom moro tranga na ini dem opstand.  Kande na da tem dati, dem sa feni 1000% moro afgodrei, moord, drugs (da woortoe foe tovroe-wroko de pharmakelon, disi de da woortoe foe drugs na ini Grieki tongo), sex, foefoeroe, nanga ala sortoe ogridoe.

d. 
Da kownoe foe dem takroe jeje de Abaddon, efoe Apollyon.  Da nem wani taki “figi poeroe”.  Dja de da arkengelfoe satan na presi foe Michael.

7. 
Som leisi Gado gebruiki takroe jeje foe doe Hem wani:

a. 
Wan takroe jeje ben strafoe da takroe kownoe Abimelech: Richt. 9:23 Dan Gado ben seni wan takroe jeje kom na mindri foe Abimelek nanga dem man foe Sichem; en dem man foe Sichem ben wroko na wan kori fasi nanga Abimelek;
b. 
Wan takroe jeje ben seti da plan foe kownoe Achab sa dede na ini wan feti:

I Kon. 22:19-23 19. En a ben taki: Foe dat'ede, jere now da woortoe foe MASRA; Mi ben si MASRA sidon na Hem kownoe-stoeroe, en da heri legre foe hemel ben tanapoe na Hem sei na Hem letianoesei nanga Hem kroektoeanoesei.  20. En MASRA ben taki: Soema sa kori Achab, foe hem sa go fadon na Ramot na Gilead? En wan ben taki na da fasi disi, en trawan, na da fasi dati.  21. En wan jeje ben kom na fesi, en a ben tanapoe na fesi foe MASRA, en a ben taki: Mi sa kori hem. En MASRA ben taki gi hem taki: Fa joe sa doe dati?  22. En a ben piki taki: Mi sa go drape, en mi sa de wan jeje foe taki leitori na ini da mofo foe ala hem profeti. En A ben taki: Joe sa kori hem, en joe sa wini toe; go now, en doe dati.  23. Now foe dat'ede, loekoe, MASRA ben poti wan jeje foe leitori na ini da mofo foe ala dem profeti foe joe disi, en MASRA ben taki ogri abra joe.
c. 
Wan takroe jeje ben sori da troe fasi foe Kownoe Saul: I Sam. 16:14 Ma da Jeje foe MASRA ben gowe libi Saul, en wan takroe jeje foe MASRA ben kom trobi hem. 
d. 
Gado ben gebruiki takroe jeje foe strafoe Israel na ini da tem disi dem ben sori tranga jesi na ini da woestijn: Ps. 78:49 A ben trowe Hem bigi hatibron na dem tapoe, Hem faja hatibron, nanga Hem mandi nanga trobi, di A ben senitakroe engel kom na dem mindri.
e. 
Dem takroe jeje sa tjari dem natie kom na wan foe dem sa dede na ini da feti foe Harmageddon: Open. 16:13-16 13. En mi ben si drie takroe jeje disi gersi todo komopo foe da mofo foe da draak en foe da mofo foe da meti en foe da mofo foe da falsi profeti.  14. Bikasi dem de dem takroe jeje disi ben doe wondroewroko, en dem ben go na fesi na dem kownoe foe grontapoe nanga heri grontapoe foe tjari dem kom makandra foe feti na da bigi dei dati foe Gado Almakti.  15. Loekoe, Mi kom leki wan foefoeroeman. Blesi foe da soema disi de wakti, en disi hori hem krosi so dati a no sa waka nanga soso skin so dati dem sa si hem sjem.  16. En A ben tjari dem kom makandra na ini wan presi disi dem kari na ini Djoe tongo Harmagedon.
H. 
Pe da bestemming foe dem takroe jeje de?

1. 
Kristus nanga da kerki sa kroetoe dem: I Kor. 6:3 Oen no sabi dati wi sa kroetoe dem engel? Hoe moro oen kan kroetoe dem sani foe da grontapoe libi disi?
2. 
Dem sa fringi dem na ini da faja-zee foe teego:

Mt. 25:41 Dan A sa taki gi dem soema na  Hem kroektoeanoesei taki: Komopo na Mi fesi, oen vervloektoe soema, go na ini da faja foe teego, disi de klari kaba gi didibri nanga hem engel.

II Pet. 2:4 Bikasi efoe Gado no ben kibri dem engel disi ben doe sondoe, ma A ben fringi dem go na hel, en A ben gi dem abra na dem keti foe doengroe, foe hori dem drape te leki da kroetoe-tem

Judas 6 En dem engel disi no ben hori dem fosi boen fasi, ma dem ben libi dem egitanpresi, na dem A ben hori na ini keti foe teego na ondro doengroe te leki da kroetoe foe da bigi dei.  Wan kans de foe wan takroe jeje foe drai hem libi?  Dr. Fred Dickason skrifi na ini Angels, Elect and Evil, bl. 40-42 taki:

Moro fara, wi kan sabi dati dem takroe jeje no kan drai dem libi baka.  Dem engel disi ben waka na baka didibri na ini hem sondoe ben fadon en dem tan na ini dem takroe situatie sondro wan kans foe drai kom baka.  Dem presi de da faja-zee: Mt. 25:41.


Foe san’ede wi kan taki so?  Fosi, wi no abi wan presi pe a ben taki abra iniwan engel disi ben verloesoe foe sondoe.  A de so dati disi de wan sortoe bewijs disi de negative, en dati no de so tranga, ma efoe da verloesoe foe Kristus ben go na dem engel, wi ben sa verwakti dati wi sa feni hem na ini da woortoe foe Gado disi openbaar da gnade foe da wroko foe da Pikin.  Wi feni dati da dede foe Jezus Kristus ben doe foeroe tra sani moro leki foe verloesoe libisoema, ma wi no feni noti foe verloesoe dem engel.  Wi leisi dati Hem kruisi de dem vonisi, Jn. 16:11, Kol. 2:14-15, ma disi no de wan sortoe blesi gi dem.  


Di foe toe, wi feni dati Kristus no ben teki dem engel foe verloesoe dem, ma soso libisoema: Heb. 2:16.   A ben pasa dem engel foe jepi libisoema.


Di foe drie, na ini Heb. 2:14-17 wi si dati Kristus no ben man teki da natuur foe dem engel na Hem tapoe.  Hebreews taki dati Kristus ben verloesoe Hem “brada” (Heb. 2:11).  A ben abi foe meki foe de leki dem, en foe troe, a ben tron wan foe dem foe verloesoe dem, so a ben teki da fasi foe skin nanga broedoe.  Disi wani taki dati a ben kom na ini da ras foe libisoema doro geboorte doro wan krin wendje, en A ben hori Hem Gado-fasi, alwasi a no sori alatem, en A ben poti na tapoe Hem persoon wan libisoema fasi, ma sondro sondoe.  A de da Gado-libisoema disi kan teki da presi foe wi leki libisoema bikasi A de troe troe wan libisoema sosrefi leki Gado.  Tapoe da kruisi Kristus ben de da juisti mindriman na mindri foe Gado nanga libisoema bikasi A ben de da Gado-libisoema, disi ben vertegenwoordig Gado nanga libisoema di A ben pai foe wi sondoe.  A ben pai leki wi plaatsvervanger sinsi A ben de wan troe libisoema.


Kristus no ben kan graboe dem engel na da srefi fasi foe verloesoe dem.  Da natuur foe dem meki so dati a no de mogelijk.  Dem engel no de wan ras pe troe trawan kan kom na ini.  Dem alamala de sani disi Gado ben meki wan foe wan, en dem no meki pikin (Mt. 22:28-30).  Kristus no ben kan tron dem famiriman-verloesoeman doro geboorte efoe doro wan schepping en so de wan vertegenwoordiger foe dem engel leki wan groepoe na fesi foe Gado.  


Bikasi Kristus ben tron da laasti Adam, da hede foe wan njoen ras foe libisoema disi ben gebore njoen njoen baka doro bribi na ini Kristus, wi kan singi abra Jezus da Gado-libisoema nanga Hem gnade, wan singi dati no wan engel kan singi: Jn. 1:12-13; Heb. 2:9-12


Wi moesoe trowe iniwan leri disi taki dati ala soema sa kom boen baka nanga Gado, efoe satan srefi.  Soso libisoema kan drai dem libi, en soso dem soema disi vertrouw tapoe Jezus na ini da libi disi sa feni verloesoe.  Kristus ben leri wi disi, Hem disi ben dede en A ben opo baka: Mt. 25:41; Jn. 5:29; 8:24. Da faja-zee de wan presi foe pina foe teego gi dem takroe libisoema (disi no drai libi), nanga dem takroe jeje, dem fadon engel: Open. 14:10-11; 19:20; 20:11-15 


